
Tazwert tamatut : 

          Yal taɣerma deg umaḍal tesɛa tasekla seg-sent tasekla n ugdud amaziɣ , tuɣ sin n 

yiberdan , tasekla tamensayt i d-yellan s wudem n timawit , tayeḍ s tirawit. 

    Tasekla tamensayt  telḥa-d seg yimi ɣer umezzuɣ wa yettakk-itt i wa , d tamesbaɣurt 

ṭṭuqtent tewsatin tekseb ,tamacahut d yiwet n tewsit seg tewsatin n tesrit di tsekla-agi i d-

yufraren dayen i ɣef d-tura Camille Lacoste Dujardin :  

                                      

                                       “gar akk ayen  yerzan tasekla timawit n  

                                        tmurt n lezzayer d tmazɣa,amur ameqqran 

                                        yettunefk i tmucuha n tmurt n leqbayel”1 

                                            

Ayen ad negzu seg wayen d-tura tnagmayt-agi tamacahut taqbaylit tuɣ adeg wessiεen di tmurt 

umaziɣ , imi azal-nsent d twuri-nsent meqqret di tmetti imi isental-is d lmaεna awalen-is d 

temsal i d-tettawi  , trennu lefhama d tmussni i wemdan.Ǧellawi yura-d ɣef wanect-a: 

                                         

                                  “ Ma nuɣal-d ɣer tmurt n leqbayel , ad naf 

                                    șșenf-agi n tsekla timawit inuda yal tamnaḍt,          

                                    yeṭṭef tasga s tehri di tmetti n wemdan aqbayli”2 

 

     Ihi Tamacahut teṭṭef tasga , ggan-as ccan d wazal ,imi yella deg-s ayen yestahlen ad tufrar 

akka ,ɣef waya ad d-naf wid yessnernan tawsit-agi si timawit ɣer tirawit,aṭas n yinagmayen d 

yemyura ama di tmurt n lzzayer neɣ d iberraniyen , rran lwelha-nsen s wudem alqayan ɣer 

șșenf-agi n tesrit , yal yiwen d acu id-yewwi .llanwid ten-id-ijemεen , llan wid wid id -yefkan 

tamuɣli-is fell-asent , llan wid id-yernan tiktiwin fell-asent di tezrewt-is . 

 

 

 
1 Camille Lacoste-Dujardin .Le conte Kabyle étude ethnologique,Ed.La découverte , Paris , 2003, sb37 

« Parmi toutes les publications qui concernent la littérature orale d’Algérie et du Maghreb, une part importante 

est consacrée aux contes de Kabylie. » 
2 Mohammed Djellaoui . Tiwsatin timensayin n tesrit tabaylit ,Ed. HCA, 2007,sb20 

Afran n usentel: 

         Nekkni deg tezrewt-agi, nefren ad nexdem ɣef tmucuha , negmer-d ammud-nneɣ seg 

yiwet n taddart si tudrin n leqbayel, “ Taddart n At ∑isi” , id-yusan deg waɣir n Tubiret, 

taɣiwant n ∑jiba, ad nessemres ɣef kra n tmucuha-agi yiwet n tarrayt n uzɣan “Tasenmettit 

timsezɣent”. 

Timental n ufran n usentel : 

    Nefren di tezrewt-nneɣ ad nadi ɣef tmucuha acku sεant amḍiq meqqren , yeg-sent i d-

nekker , i nelmed i nwala ddunit , yelha ma yefka-asent umdan azal akken ur ttruḥunt ara,ad 

tent-nessemneε si tatut. Ma d tamnaḍt nefren  :“ Taddart n At ∑isi” acku tejbed lwelha-nneɣ 

imi mazal deg-s amḍiq n tewsit-agi n tsekla imezdaɣ-is ṭṭfen deg-s  , ulac aṭas n tezrawin 

yettwaxdmen yakan ɣef tesnmettit timsezɣent, nefren-itt ad tt-nessmres ɣef tmucuha-agi id-

negmer. 

Timental tudmawanin : 

     Aramsu-nneɣ ɣer tama n tsekla timawit d lebɣi-nneɣ deg unadi d tmussni ugar deg usentel-

agi, d ayen ara aɣ d-yernun di tmussni ama si tama n umawal, ad nissin awalen iqburen, ama 

daɣen ayen yeεnan timetti d wansayen-is . 

Iswan nufran n usentel : 

    Deg leqdic-nneɣ nebɣa ad neșșiweḍ ad neg neɣ ad nessmres Tasenmettit timsezɣent i kra n 

tmucuha id-nejmeε seg temnaḍt-agi, seg-s ad nẓer amek i d -tettban tmetti taqbaylit seg 

tmucuha. 

 

Tamukrist :  

     Tamacahut , d tajjadit, d tutlayt d idles di tmetti taqbaylit teṭṭef amḍiq meqqren tuklal ad tifrir ger 

tewsatin-nniḍen imi d tin icudden ɣer tudert-nsen , tcud ɣer tmetti. 

         _ Amek i d-tban tmetti di tmacahut ? Ma yella d tidet timetti ad d-tban seg tmucuha? 

         _ D acu d tawuri d wazal n tmucuha di timetti taqbaylit ?  

        _Acu-tt tugna id-sbegnent  tmucuha-agi id-negmer  ,tamnaḍt n At ∑isi  ? 

 Turdiwin : 

        _Ahat imi Tamacahut tettuneḥsab d lemri n tmetti seg-sent id-tban amek tga . 

       _ Ahat nezmer d tidet ad d-naf timetti tban-d seg tmucuha. 

      _ Ahat imi ttawint-d ɣef temsal d yizen yssawalen ɣer lefhama d tmusniwin yettaǧǧan                     

amdan ad yissin ugar . 

       _Ahat timucuha-agi sebgganent-d tamnaḍt-agi anda itent-id-negmer seg yisental iɣef d 

tettawin-t , seg yiwudam,  tutlayt swayes itt-d-ssawlent yezmer daɣen ula seg yineḍruyen . 

 Tasnarrayt : 

      Iwakken ad ssiwḍaɣ ad fkkeɣ tiririt ɣef tmukrist , ferneɣ yiwt n tarrayt n wezɣan 

tasenmettit timsezɣent n Claude tiẓri -is., ma deg ugmar n tmucuha seg annar nessemres 

tadiwennit , gar sin neɣ ugar , d asteqsi d tririt gar-aneɣ d yimezdeɣ n taddart-agi. 

Beṭṭu n umahil : 

       Amahil-nneɣ nebda- s tezwert tamatut , syin newwi-d awal ɣef temnaḍt seg d-negmer 

ammud n tmucuha ,tarakalt-is d laεwayed d wansayen i seg tettwassen taddart-agi,syin nbder-

d ismawen n tid i aɣ d-yessawlen timucuha-agi , syin d asissen n wammud. 

     Axeddim-nneɣ yebḍa ɣef kraḍ n yixfawen ;ixef amzewaru newwi-d awal ɣef tmacahut 

taqbaylit ,deg-s ad yili wawal ɣef tbadutin i as-yettwafkan sɣur inagmayen ama wid n tmurt 

neɣ wid n berra n tmurt , nbder-d tulmisin-is, leṣnaf-is d twuri-is di tmetti d yisental daɣen 

iɣef d-tettawi nessegra-t s uzenziɣ n yimigan . 

        Ma deg  yixef wis sin ,awal ɣef tesnmettit timsezɣent , nezwer nefka-d tabadut n uzɣan d 

wamek id-iban nerna-d tbadut n tesnmettit timsezɣent d umezruy-is,ad nemmeslay ɣef 

umsnulfu-is akked d yiɣerbazen-is , nessegra-tt s tmiḍranin n teẓri i neḍfer . 

         Deg yixef wis kraḍ  aneggaru ,d tasleḍt i kra n tmucuha seg tid id-negmer, syin nebda di 

tesleḍ s tarrayt n wezɣan i nefren Tasnmettit timsezɣent , s wancta ad nerr ɣef yisetqsiyen i d-

nefka di tazwara n tezrawt-nneɣ.  

        Deg unadi-nneɣ nmuger-d kra n wuguren deg ugmer n tmucuha , imi ur nufi ara aṭas n 

temɣarin di taddart, drus i nufa yecfan , xas nufa imɣaren maca ur cfin ara win iwumi nenna 

ad d-yini anect-a d ayen yeεnan timɣarin mačči ɣur-neɣ. 

   Asissen n temnaḍt : 

     Taddart n At ∑isi  “Semmac” , d taddart i d-yezgan deg waɣir n Tubiret, deg tɣiwant n 

εjiba , am yal taddart, taddart-agi tebḍa ɣef temnaḍi n timecṭaḥ : Tamra , tiza, amalu , taɣzut , 

tiqqesra, lfirma, agilal , tiniri … Yal yiwet seg-sent tebḍa d iderman .  

     Fkan-as isem n “Semmac” ɣer yiwen n ugellid d amaziɣ , yekka-d seg yisem alatini 

zammac ,neɣ zammacis , Taddart-agi d n imeɣrasen  wid ineṭṭlen di sin imeḍqan : taddart 

taqdimt , d yiɣil mεella . 

     Tarkalt-is : 

        Yezzi-as-s seg tama n ugafa d tigejda d udrar n Ǧerǧer  . 

        Seg usamar d tawrirt tazeggaɣt ( la crète) ; 

        Seg unẓul d taɣiwan n εjiba .. 

        Si tama umalu , taddart n wasif așemmaḍ. 

        

  Laεwayed d wansayen: 

       Imezdaɣ n taddart-agi ttwassnen s tuṭfa-nsen deg ansayen d wid idebεen abrid d-ǧǧan 

lejdud imi mazal xeddmen sadiqa ttnejmaεen irgazen deg tejmaεit , yal adrum yesεa ṭṭamen 

deg-s .d nutni ara yenwun ass deg ara tili sadiqa-agi. anecta xeddment si zik tikelt deg useggas 

mi ara yili aseggas-nni ixuș, tcuḥ lehwa ,deg-s yetett ugellil d win yesεan, ttaǧǧan tunnt ula i 

wemsebrid  , semliliyen tarwa d way turew , trennu tdukli gar-asen .xedmen daɣen timcreḍt di 

ttnasfa n Ṛemḍan , di laεyud d leεwacer nniḍen akked yennayer d tmeɣrwin-nniḍen. 

      Ma d tilawin n temnaḍt-agi mazal xeddment anẓar ar tura mi ara tεeṭṭel lahwa ur d-tewwit 

ara ,ttefɣent ad jemεent ayen ilaqen , ayen akk seg ara d heggint , slusunt I yiflew taqndurt d 

imeḥrem . iswi-nsent d zahwan , anecraḥ d tukksa lxiq ama i temɣarin  ara sent-d yili wancta 

d asmekti n wayen d-ǧǧant , ama daɣen i tlmeẓyin . 

     Ad d-naf daɣen mazal meslent ideqqi , lawan n tefsut akked umwan ,sεant aṭas n 

tɣawsiwin n ideqqi am teqdḥin d teṛbutin, ibufraḥten , iibijiyen d leḍwas i yiɣi., mazal daɣen 

kra ssistint irden d temẓin ad ẓẓḍent awren . 

     Alqaḍ n uzemmur mzal-it di taddart-agi , xedmen tiwiziwin , cerwen yergazen d tlawin , 

igerdan tikwal ttḥawacen kan. 

Tafelwit n yimsulɣa: 

Deg unadi-nneɣ ɣef tmucuha id-negmer si taddart-agi , deg unnar mi nettnadi nufa 5 n tlawin i 

aɣ-d-yessawlen azal n 17 n tmucuha , nura-tent-id deg tfelwit-agi : 

 

Isem n temsiwelt    Laεmer-is   Adrum-is    Tawuri-is 

Banuḥ Melxir                 

 

    78 n yiseggasen  Ibaεnan (At sliman)   Tameṭṭut n uxxam 

Salmi Maḥǧuba  

 

    65 n yiseggasen  At εli u yeḥya  Tameṭṭut n uxxam 

Bwizri Faḍma  

 

    95 n yiseggasen    At yeḥya  Tameṭṭut n uxxam 

Belεid Tasaεdit  

 

    72 n yiseggasen    ibelεiden   Tameṭṭut n uxxam 

Mussawi Saεda 

 

     77 n yiseggasen     imuḥacen     Tameṭṭut n uxxam 

 

Asissen n wammud : 

        Deg unadi-nneɣ neșșaweḍ negmer-d azal n 17 n tmucuha seg taddart-agi , nuda-d deg 

yimezdaɣ anwi yessnen , nufa kan kra n temɣarin , imi ulac aṭas n temɣarin i yellan , nteddu 

nestqsay nessemres tarrayt n tdiwennit, yiwet n tarrayin tigejdanin deg unadi deg unnar , 

tettili-d gar sin n yimdanen neɣ ugar ,yezmer gar ugraw, yiwen ad yessetqsay , wayeḍ ad d-

yefk tiririt.  

     Deg annar neknti nestaqsay nettaru tirirt-nsent , nettaru imi timsulɣ-agi ugint tarrayt n 

usekles.ur qbilent-ara ad-yeddu șșewt-nsent, negmer-d ɣur-sent timucuha yemgaraden ama 

deg yisental ama deg yizen iyellan daxel-is , tutlayt daɣen tusa-d teshel llan kra n wawalen ur 

nessin ara d awalen iqburen d awalen nssel kan ɣu temɣarin d yemɣaren , yal mi ara d-siwlent 

nestaqsay fell-asen ttafkant-d anamek-nsen , seddayent-d ula d awalen ireṭalen ama wid n 

taεeabt neɣ n tṛumit. 

 

 

 

 

 



 

 

 

 

 

 

 

 

 

 

 

           Ixef amezwaru:    

Tiẓri,Awal ɣef tmacahut   

Tazwert :  

     Deg yixef agi amenzu ad d-nawi awal ɣef tamacahut taqbaylit  , tabadut-is yemgaraden ɣur 

inagmayen iberraniyen d wid n tmurt n leqbayel ,syin ad nemeslay ɣef tulmisin-is ayen tt-

yeǧǧan ad temgarad ɣef leșnaf-nniḍen n tsekla  , syin ad nebder leșnaf -is, arnu ɣer waya ad d-

nini tawuri n tmacahut di tmetti taqbaylit, d yisental iɣef d-ttawi , ɣer taggara n yixef ad d-

nebder azenziɣ n yimigan. 

  1-Tabadut n Tmacahut taqbaylit :  

     Tamacahut d tawsit n tsekla ,d ṣṣenf n tesrit yelḥa-d s yimi ɣer umeẓẓuɣ almi d-tewweḍ 

ɣer tizi n wass-a, yemgarad yisem-is si temnaḍt ɣer tayeḍ llan anda iseqqaren taḥkayt , wiyaḍ 

taḥaǧit ,taqsiḍt daɣen  ,Ttalsen-tt-id yemɣaren d temɣarin i warrac deg yiwet n tegnit anda ara 

ad d-nejmaɛen akk deg yiḍ ɣer yiwen n wadeg zik qqaren-tt-id tama n lkanun , asmi ad 

yettales umeqqran ilmeẓẓyen ad smuzguten ,ad lemden timsirin acku s tidet yal tamacahut 

deffir-is tamsirt s wazal-is .  

Aṭas n tbadutin i yellan ɣef tmacahut ama deg yisegzawalen ama d ayen d-nnan inagmayen 

ama d Wid n Berra tmurt ama d Wid n tmurt n leqbayel seg-sen Savignac  dayen i d-yebder 

Ǧellawi : 

 

                                   « D tidet Tamacahut taqbaylit d tin yesxeznen aṭas 

                                  n lefεayel d yinnan inaṣliyen, imi tecba lmexzen 

                                   yeččuren d cfawat n weɣref, neɣ d tamrayt ideg  

                                   d -ttbanen wansayen d tikta tilqayanin n ugdud 

                                    akk d tmetti. »3 

Anagmay-agi yettwali tamacahut am lmexzen imi teḥrez deg-s akk ansayen ,tikta , timusniwin 

d wazalen  n tmetti d wegdud . 

Camille Lacoste Dujardin daɣen tura-d : 

                                  «Timucuha di tmetti taqbaylit d tamsalt yeεnan 

                                   temeṭṭut, ɣas ma yella nufa seg yirgazen wid 

                                  id aɣ-d-yefkan kra n tmucuha , maca timucuha 

                                  timucuha-agi wwint-ten-id sɣur tyemmatin-nsen  

 
3 Mohammed Djellaoui ,op,cit.sb.20 

                                  mi llan ttḥessisen-asent am yal igerdan ».4 

  Ma nuɣal ɣer tnagmayt-agi tettwali belli di tmurt n leqbayel tamacahut tcud ɣer tmeṭṭut s 

tuget d tilawin id -yettawin timucuha d timɣarin Acku kesbent ttirmi lqayen di ddunit, jerbent 

,wallant mmalent i warraw -nsnt d warraw n warraw-nsnt , irgazen xas ma yella Wid id-

yettawin timucuha maca mačči aṭas Acku ttawin-d kan ɣef temsirin i ten-yeɛnan .  

Di tikti-agi kan ula Ǧellawi yura-d fell-as :  

 

                                       “ Di tmetti taqbaylit neɣ tamazɣant, lḥirfa-agi 

                                     n usiwel n tmucuha, tettwazzen-d i tidma,  

                                     abeɛda tid yeddan aḥric di tewsar, wwḍent 

                                     d timɣarin , jerbent , ɛacent, walant kesbent-d 

                                     tirmit wessiɛen di ddunit” 5 

 

Yettwali belli d tameṭṭut  i teεna aṭas temsalt-agi n tsiwelt n tmacahut , abeεda timɣarin d 

nutnti i yessnen , sεant cfawat yettwarșan , Ahat daɣen d ayen yeεnan tameṭṭut imi fell-as 

ibnan lecɣal n wexxam zik. 

Yura-d Zenia Salem : 

                                 

                                   “Tamacahut xas mxalafen  yismawen-ines 

                                     tettawi-d ɣef takunt , tadyant tezga-d ger 

                                     umezruy d uferriɣ ger wayen yellan d wayen 

                                     Yernan ” 6 

 

 Ayen ad negzu belli Salem Zenia yettwali belli xas mgaraden yismawen yettunefken i 

tmacahut maca ayen iɣef d-tettawi d yiwen . 

Yesbadu-tt-id ula d  Muḥend Akli Salḥi deg usegzawal ameẓẓyan n tsekla : 

 
4 Camille Lacoste-Dujardin,op.cit,sb,21 

« le conte en kabylie est essentiellement affaire de femme ..certes, bien des contes publiés ont été recueillis 

auprès d’hommes kabyles, ils les tenaient de leurs mères dont ils furent les auditeurs attentifs, comme tous les 

enfants » 
5 Mohammed Djellaoui ,op.cit ,p.23 
6 Salem Zenia ,yella zik-nni , Ed,L’Odyssée, Tizi-ouzou, Sb,8 

                                       “Tamacahut, d tawsit n tsekla tamensayt 

                                      d tawsit n tsiwelt  , d ṣṣenf n tsekla i d-ttawin 

                                      s timawit ɣas akken , iseggasen-a ineggura ,  

                                      nulfant-d kra n tmucuha s tira” .7 

 

Amaru-agi yettwali belli timucuha llant si zman aqdim telḥa-d s, wa iqqar-itt i wayeḍ s yimi, 

maca tura tuɣal s tira. 

 

2-Tulmisinn tmacahut : 

     Tamacahut Am yal tawsit tesɛa tulmisin i tt-yeğğan ad temgarad ama ɣef tmucuha n 

tsekliwin nniḍen neɣ tewsatin nniḍen d ayen iɣef d-yura Muḥmmed Ğellawi : 

 

                                  «  Tulmisin n Tmucuha n tmaziɣt neɣ n teqbaylit 

                                    Ur mgaradent ara ɣef tid i ɣef bnant tmucuha  

                                    di tsekliwin nniḍen »8 

                        

Seg tulmisin-agi tid id-yebde r Lḥusin Lmuğahid yettwali belli tulmisin n tmacahut taqbaylit ur xulfent 

ara tid n tmacahut tagraɣlant dayen  id-yebder Ǧellawi : 

                                   « tlul-d  deg urebbi n usugen , tettazal deffir  

                                  yifeḍ,Aṣṣaḍ deg-s yessugut s isseɣ d lxir . 

                                     Agbur-ines : ttdunt-d deg-s temsal d  

                                 wuguren yettidir wemdan di tmetti-s n yal  

                                ass, tesseqdac tikta d leεwayed i d-yekkan 

                                 si tgemmi n weref ,ideg i d-tlul..”  .9 

                                                          

 
7 Muḥend Akli Salḥi .Asegzawal Ameẓẓyan n teskla ,L’Odyssée, Tizi-ouzou, 2012,sb55. 
8 Mohammed Djellaoui ,op,cit.sb.26 
9Ibid. 

    Seg tulmisin-nniḍen n tmacahut taqbaylit ad d-nebder :                                      

2.1.Tifyar n tazwara d taggara: 

   Tamacahut taqbaylit  tbeddu s tefyar n tazwara , tkeffu a s tefyar n taggara , Tifyar-agi 

ttemgaradent seg temsiwelt ɣer tayeḍ  si temnaḍt ɣer tayeḍ , maca iswi d yiwen. 

Tifyar n tazwara :  

   D tifyar i seg tbeddu tmacahut , yettili am wadiwweni gar temsiwlt d win iwumi ara d-teḥku 

,beddun s tezwert-agi  iwakken ad jebden lwelha n wid yellan dina ad terss tsusmi ad slen 

ayen d-yura Ǧellawi : 

                         

                              Mi d -yeqqɛed wegraw , lal n tmacahut ad asen-d-tini : 

 

                                                _Amacahu 

                                        Imsefliden-is ad as-d-rren :  

                                              _Ahu 

                                          Nettat ad asen-d-terr : 

                                             _win d-inan ahu  

                                           Ad d-yemlil d lhu 

                                           Tamacahut-iw 

                                           Ad teffeɣ anec n usaru”10 

Ad d-naf tifyar-agi imi ttmexalafen seg temsiwlet ɣer tayeḍ ,seg temnaḍt ɣer tayeḍ ,  di 

taddart –agi anda d-nejmeε timucuha beddun -tent akka: 

                                         _Amacahu, Ahu,  

                                         Win d-yennan Ahu ad yaff lhu,  

                                         Tamacahut-iw ad telhu,  

                                          Ad tiɣzif am usaru. 

 

Llant temnaḍin-nniḍen anda beddun timucuha-nsen akka : 

 
10Mohammed Djellaoui ,op.cit.27 

                                      _Amacahu  

                                      Ahu, ad telhu ad teḍbeε am usaru  

                                     Ad teqqim anect n wejgu. 

 

  Tifyar n taggara:                                 

Ma d tifyar n taggara ttasent-d d tusridin , tettarra-d deg-sent lal b tmacahut ccekṛan-ines i wid i d as- 

yesmeḥssesen akken Iwata , Rnan fehmen izen ideg-s yellan  

Seg tefyar n taggara i d-yettuɣalen di tugett n Tmucuha, d tid ideg teqqar : 

                                                 Tamacahut-iw lwad lwad  

                                             Nniɣ-tt-id i warraw n leğwad  

                                             Ucanen ad ten-yenqeḍ Ṛebbi 

                                             Nekkni ad aɣ-yeɛfu Ṛebbi11 

 

Di taddart-agi anda d-niwi keffun timucuha akka: 

                                    

                                            Tamacahutt-iw lwad lwad      

                                            ḥkiɣ-tt-id i warraw n lejwad  

                                            Imcumen ad ten-yesbεed rebbi 

                                            Ma d nekkni ad aɣ-yeḥrez rebbi 

                                           Awer neqḍaεen yirden d temẓin 

2.2.Tutlayt : 

      Tutlayt tettas-d d tushilt tettwafham, tesɛa tameɣrut, tesɛa aṭas n wawalen isehlen, ayen i 

aɣ-yettaǧǧan ad negzu timucuha s sshala , Savignac si tama-is iwekked-d tulmist-agi n tutlayt 

dayen id-yebder Ǧellawi : 

 

                                   “ Tutlayt n tmucuha n teqbaylit , d tutlayt 

                                      n yal ass , teshel akk ɣef yimdanen , 

 
11 Mohammed Djellaoui .op.cit,sb.27 

                                       amawal n yinnan-ines d ushil”12 

 

  Lal n tmacahut daɣen  tssemras neɣ tjemmeɛ ger snat tutlayintin n wawal akked d tin n 

tfekka-s ad tessefham s yifassen-is tettεanad tigawin n yiwudam , neɣ s taɣect-is ad tessalay 

tessader deg-s iswi-ines ad tefk ṛṛuḥ i yineḍruyen d tigawin wa ad tejbed lwelha n wid d 

isellen aladɣa ma d igerdan. Ǧellawi yura-d ɣef anect-a : 

                                              

                                      “Lal n tmacahut tejmeɛ ger snat tutlayin 

                                        Tin id-yemmal wawal , lakk d tin i d- 

                                        Temmal tfekka-s d leṣwat n taɣect -is 

                                            Ayen i d as-yettaken lmelḥ d sser i  

                                            Yinnan-ines »13 

 

2.3 Adeg : 

Yemmal-d anda id-ḍrant tigawin-nni n tmacahut , yezmer ad yili wadeg n tmetti ad bedren 

deg yiwet n taddart , axxam , ssuq neɣ tala.. 

 Гur Muḥend Akli Salḥi: 

                                 

                                   “ D aferdis di tesleḍt n tsiwelt ,d adeg 

                                      i d-immalen anda tḍerru tigawt …”14 

2.4 Akud: 

Ur d-ittban ara melmi d-teḍra tbeddu kan s zik-nni , ur d-iban ara wass . 

Yura-d fell-as Salḥi : 

                                     “d aferdis di tesleḍt n tsiwelt, yettban-d 

                                       Wazal-is deg ubeddel swayes i d-gellun  

                                        yineḍruyen n teḥkayt ….”15 

 

 
12 Mohammed Djellaoui ,op.cit ,sb.28 
13 Ibid. ,sb.29 
14 Muḥend Akli Salḥi ,op.cit ,sb 11 
15 Muḥend Akli Salḥi ,op.cit ,sb.23 

 Ula d Mohand Akli Haddadou yura-d fell-as: 

                                     “ Tamacahut taqbaylit , am tmucuha-nniḍen 

                                       Yusa-d deg wakud umyiy, yettban-d deg 

                                       Tazwara : yella yiwen zik-nni… Asmi 

                                       Tessawal ddunit, tikwal amsiwel yettader 

                                      -d des tsiwelt-is akud yettwεacen yakkan: 

                                       qbel ad kecmen irumyen… ”16 

                                  

Yettwali belli amsiwel yettader-d ayen iεeddan , di lwaqt iεac netta neɣ lejdud-is , am lweqt n 

ṭraḍ . 

2.5. Iwudam: 

    Iwudam , d iferdisen igejdanen di tmacahut , d nutni i yesselḥayen tigawin,. ad d-naf llan 

wid yesεan ismawen , wiyaḍ ur sεin ara ttwebdaren kan bla isem amedya: yella uqcic, taqcict 

neɣ tameṭṭut , neɣ amɣar azemni …, neɣ s yismawen mucaεen am :Meqqran, meẓyan , tiziri 

.., yezmer deɣen ad ten-id-naf d iɣersiwen . 

Iwudam-agi bḍan ɣef sin n lșnaf : 

   Iwudam igejdanen: ad ten-id-naf si tazwara alma d taggara n tmacahut , d nutni d lsas n 

tmacahut-nni . 

     Iwudam inaddayen: ur ttilin ara akk deg ineḍruyen , yezmer ad ten-id-naf kan di tazwara 

.snernayen kan ineḍruyen . 

 

 Yesbaduten-id Akli Muḥed Salḥi: 

                                

                                   “ d aferdis agejdan di teslḍt n tsiwelt am netta 

                                      Am tigawt , am tkerrist , am wakud, am wadeg 

                                      Ur issefk ara ad isseεdel yiwen gar uwadem d 

                                      Akk d umdan , awadem ittili kan deg uḍris 

                                       Tudert-is teqqen ɣer tin n uḍris …”17 

 
16 Mohand Akli Haddadou. Introduction à la littérature berbère, Ed.HCA.,Tizi-ouzou, 2009,sb.136 
17 Akli Muḥed Salḥi,op.cit,sb.40 

 Ayen ad negzu seg wayen id-yura belli yella umgired gar umdan d uwadem , awzdem yettili 

kan deg yiḍrisen , seg usugen id-yekka mačči n tidet . 

 

3-Leṣnaf-is :  

Tamacahut tesɛa 4 n leṣnaf , yal ṣṣenf ɣef wacu yettmeslay , gar wid i d-yemmeslayen ɣef leṣnaf-agi :  

  yebḍa-ten Muḥend Akli Salḥi d Haddadou Mohand Akli ɣef ukuz n leṣnaf :  

          leṣnaf n tmucuha ɣur Salḥi:                                           leṣnaf n tmucuha ɣur Haddadou : 

             Tamacahut n umakun.                                                        Tamacahut n waɣzen 

             Tamacahut n yiɣersiwen.                                                    Tamacahut n taḍsa 

             Tamacahut n teḍsa.                                                              Tamacahut n warrac 

             Tamacahut n usefhem.                                                         Tamacahut n ddin 

 

3.1.Tamacahut n usugen :  

    ṣṣenf-agi ad d-naf ineḍruyen d yiwudam-is ffɣen i tilawt , d ayen ur iqebbel wallaɣ , d ayen 

ur nettwamman ara akken d-yura Abdellah Bounfour , d ayen id-tebder Semmani Lehna d 

Slimani Naima deg tezrewt-nsent deg ukatay n taggara n Master :  

                                  

                                   “ akken ad tili tmacahut ilaq ad tili teḥkayt 

                                   d iwudam ineḍruyen di tuget deg umakun 

                                      d usugen d ayen ur nettwamman ara »18 

                                     

 

 

 

3.2.Tamacahut n yiɣersiwen :  

      Ula d Nettat am tmacahut n usugen , d ayen yeffɣen i tilawt acku ad d-tafeḍ iɣersiwen deg-s 

ttmeslayen , timucuha-agi ad ten-naff  kkaten seg-sen lemtel , d tamsirt daɣen n wayen n diri d wayen 

yelhan ttawin-d ɣef win ixeddmen ayen n diri amek tḍeṛṛu yid-s amedya  , akken d-tennant temɣarin 

 
18 Semmani Lahna, Slimani Naima , Akatay n taggara n Master , Tasleḍt n tɣessa n tmacahut taqbaylit (zelgum), 

2020. 



Ixef amezwaru                                                                                    Awal ɣef tmacahut                    

 

15 

 

yezmer ad tili teḍra d tidet acku zik llan iɣersiwen ttmeslayen ad d-nebder kra seg tmucuha n 

yiɣersiwen  : Tamacahut n wuccen d tmacahut n temcict .  

3.3.Tamacahut n teḍsa :  

     Ṣṣenf-agi d ayen yellan di tilawt d ayen icudden ɣer tudert n yemdanen. Tettas-d taxfifant i 

tulsa , jebbdent imesli aladɣa igerdan , tesnecraḥ ulawen akken ara asen-teqqim deg wallaɣ . 

Am Tamacahut n Mqidec 

 

3.5.Tamacahut n usefhem :  

    Ma d ṣṣenf-agi s umata ikeffu s temsirt , tettɛawan amdan aladɣa agrud ad yelmed wa ad 

yegzu aṭas n temsal n ddunit ad yeffreẓ gar wayen yelhan d wayen n diri ad iwali ad yissin am 

tamacahut n baba inuba , tamacahut n tfunast igujilen . 

3.6.Tamacahut n ddin :  

      Ṣṣenf-agi n tmacahut isental-is ɣef ddin , yettawi-d ayen yeεnan tesreḍt tineslemt , tseεεu awalen n 

ddin am: tẓalit, lḥiǧ…, seg-s ad lemden igerdan d yilmeẓyen ad tebεen abrid yelhan . 

4-Tawuri n tmacahut di tmetti taqbaylit : 

     Tamcahut am waṭas n tewsatin n tsekla timawit tcud ɣer tmetti ttessawlen, ugtent 

twuriwin-is di tmetti ad nebder: 

4.1.Tawuri n uslmed : 

Tamacahut d aɣerbaz asmi ur llin iɣerbazen itraren di tmurt , tesɛa azal meqqren di tudert n 

yimdanen ,tettafka i wemdan timsirin ad lemden ad feṛzen ger lxir d ccer  , sselmadent tirma n 

tmetti d wazalen , sselmaden ula ɣef ddin , nehhunt ɣef wayen n diri  

Camille Lacoste Dujardin tura-d : 

                                   “Timucuha n leqbayel yettwasiwlen i yigerdan seg 

                                   zik ɣer tura,sεant azal meqqren imi ttuneḥsabent 

                                   d allall n uselmed , deg lawan-nni asmi ur llin   

                             iɣerbazen d tiyemmatin i yesselmaden arraw-nsent ”19 

       

4.2.Tawuri n ttṛebga d uwelleh: 

Tayemmat di tmetti taqbaylit seg-s id-trebba arraw-is imi am wakken i neẓra tayemmat 

taqbaylit tefka azala meqqran i ttṛebga n dderya temmal-asen  anda ara rren ansi ara d-kken 

akken id -yura Ǧellawi :  

 
19 Camille Lacoste-Dujardin,op.cit.sb .22  « Les contes Kabyles étaient encore ,jusqu’à une épque toute récente, 

en fonction, racontés aux enfants , ils jouaient encore , au siécle dernier, un role véritable là ou l’enseignement 

de type scolaire ne s’était pas encore en partie substitué à l’éducation maternelle ». 

                                       “ Tayemmat Taqbaylit , am wakken i neẓra 

                                     tettara azal d ameqran i ttṛebga n dderya-s 

                                     tamacahut d yiwet n tegnit i d as-yettunefken                                                    

                                     iwakken asent-sselmed ayen akk yellan d  

                                      isseɣ i swayed ara qablen immal n tudert- 

                                      nsen”20 

    Imi ad d-naf agrud d win yettarran lwelha-is , yessemuzgut i tmacahut-nni iteddu di 

ineḍruyen-nni , tayemmatt d tina i d tagnit ad tesselmed arraw-is , tesnarnay ccan n yal 

tamsalt yeεnan ayen yelhan , si tama -nniḍen testaḥqir s yal tamsalt i d-yettawin ɣef ccer , d 

wayen akk n diri . 

 

4.3.Tawuri n usedhu : 

    Asedhu d usεeddi n lwaqt d acu kan mačči d ayen iten-iḥebsen ɣef lecɣal-nsen.ad d-naf 

ssawalen timucuha mi ara ẓẓeṭṭen.  s unamek nniḍen s usedhu , zik sɛeddayen lwaqt s tmacahut 

iwakken ad ttun llaẓ ma ulac d acu ara ččen akken d-yura  Zenia Salem:    

                                     “Ttawin-d timucuha akken ad ttun llaẓ ,tamacahut 

                                   ad ten-tesgenuqbel ad ttayzeg tasilt-nni yeččuren 

                                   kan d aman ,uḍan n tegrest ɣezzifit , seg wakken 

                                      tezmer tamacahut ad tezzuzen taɛebbuṭ yelluẓen 

                                       yegguman naddam” 21 

 

 

4.4.Tawuri n tdukli : 

      Tamacahut tesdukkul iεeggalen ɣer yiwen n umkan , ttezzin-d ɣer lkanun ad slen i 

tmucuha , tessemlalay tasa d wayen turew , zeddint twaculin , seǧǧhadent assaɣen gar 

imdanen. 

 

 
20 Mohammed Djellaoui,op.cit ,sb .21. 
21 Salem zenia,op.cit .sb.8 

4.5.Tawuri n ferru n Wugur :  

     Nezmer ad d-nernu tawuri-nniḍen , Tamacahut tetteki daɣen di ferru n yimenɣiyen d 

wuguren gar imdanen , neɣ gar twaculin   .                   

 

4.6.Tawuri n wurar d tukksa n lxiq : 

   Imdanen ttḥaren mi ara d-yaweḍ yiḍ akken ad zhun s tmucuha ad ttun εeggu n uxeddim , d 

tagni ideg tekksen ɣef wulawen-nsen , ad sgunfen wallaɣen-nsen s zhu d unecraḥ.mi ad d-

ttawin timucuha n teḍsa. 

 

5-Isental iɣef d-tawi tmacahut :  

     Tamacahut tezmer ad d-tawi ɣef waṭas n yisental yemgaraden ad d-nebder seg-sen: 

5.1.Tidet d lḥeq :  

yezmer ad d-naf  tamacahut tettmeslay ɣef usentel-agi ,iwudam d wid  yettnadin ad rren leḥq-

nsen . 

     Amedya seg  tmucuha i d-negmer am Tafunast igujilen , yella deg-s lbaṭel iwudam-nni yuɣal 

yuɣal-asen-d lḥeq-nsen . 

5.2.Tameṭṭut : 

Asentel-agi nettaf-it-id di tugett n tmucuha , xas ma yella mačči d asentel agejdan , ad tefk 

tmacahut tugna n tmeṭṭut di tmetti. 

      Amedya seg tid-id negmer:    Taǧǧalt n teryel ,  Tasa n uqelmun , șșelṭan d igellil, Tafunast 

igujilen  , tban-d deg-sent twuri n tmeṭṭut deg tmetti. 

5.3. Lexdaε :  

yezmer ad d-naf deg tmucuha n yiɣersiwen anda yella wuccen neɣ abaraɣ i  d  azamul n 

lexdaε, nezmer ad d-naf iwudam nniḍen d imdanen , ttakken-d deffir wașaḍ yettas-d mgal-is 

.nezmer ad d-nebder: Tamacahut n wuccen d yizem . d tmacahut n ugellid d warraw-is anda 

atmaten xedεen gmat-sen nniḍen . 

5.4.lḥif:  

imi zik aṭas isεeddan n lḥif ad d-naf ula d timcuha ttadreen-d lḥif-agi .    

Amedya tafunast igujilen , taǧǧalt d teryel , șșelṭan d igellil . xas ma yella mačči d asentel agejdan 

maca yettekki-d usentel-agi. 

5.5.Tawacult :  

  yezmer ad d-naf asentel-agi di tmacahut , izen-is ahat ad yefru ugur yellan di twacult-nni neɣ 

≠ad lemden yigerdan azal tesεa twacult, am tmacahut n umɣar d warraw-is amɣar yefka-d 

tamsirt i warraw-is ɣef tegmatt d tudkli . 

6-Azenziɣ: 

    Azenziɣ n yimigan , yeskan-d udmawen akked yiswi agejdan yettilin deg tmacahut yebḍa 

ɣef sdis deg-s ad naf: 

 

                                      

              Amazan                        Taɣawsa                             Anermas 

  

 

              Amalal                              Asaḍ                               Amnamar   

 

6.1.Asaḍ 

   D awadem agejdan , fell-as i beddent tiggawin , d netta ara yessawḍen ad d-yawi taɣawsa 

neɣ ara yessiwḍen ɣer yiswi . 

                                 

6.2. Amazan:   

    D awadem ara yaznen asaḍ ad yeg tiggawin ilaqen iwakken ad yaweḍ ɣer yiswi . yezmer ad 

yili d asaḍ s timmad-is , neɣ d ayen yettḥulfu amedya: Tayri , llaz … , llant tikal ur tezmreḍ 

ara ad tesmgirdeḍ gar-asen acku asaḍ yezmer ad yesεu snat n twuriwin , yettili d udem 

agejdan , d amazan deg yiwet n tegnit . 

 

6.3 .Anermas:  

  D awadem ara yesfaydin seg tiggawin n wasaḍ , yezmer ad yili d asaḍ s timmas-is neɣ d 

amazan.    

 

6.4.Taɣawsa:  

       Taɣawsa neɣ Iswi d ayen iɣer yebɣa wasaḍ ad tt-yaweḍ , yezmer ad tili d taɣawsa , neɣ d 

amdan akken daɣen yezmer ad yili amedya : d ttar ad t-yerr , d tayri n tmeṭṭut yebɣa ad t-

yaweḍ , d tilelli ,d agerruj … 

6.5.Amnamar:  

   D awadem ara d-yeffɣen mgal asaḍ ad as-d-yeg ugur akken ur yettaweḍ ara s iswi-is .  

 

6.6.Amalal:  

  D awadem ara yefken afus n talelt i wasad yezmer ad yili d amɣar azemni , yezmer d 

tayemmat, yezmer da 

 

Taggrayt: 

     Гer taggara n yixef-agi neșșaweḍ nefka-d tibadutin yemgaraden n tmacahut taqbaylit d acu 

tulmisin-is ayen tt-yeǧǧan ad temgarad ɣef leșnaf-nniḍen n tsekla  , syin ad nebder-d leșnaf -

is, arnu ɣer waya ad nebder-d tawuri n tmacahut di tmetti taqbaylit, nerna-d isental iɣef d-

ttawi nefk-ad imedya seg tmucuha id-negmer, ɣer taggara n yixef nerna-d azenziɣ n yimigan n 

tmacahut .



 

 

 

 

 

 

 

 

 

   Ixef wis sin :     

 Awal ɣef tsenmettit                                   

      timsezɣent 

Tazwert : 

    Deg yixef-agi ad nawi awal ɣef tasenmettit timsezɣent, ad nebdu s  wawal Timetti d 

wezɣan ad ten id-nessegzu , syin ad nebder leṣnaf n wezɣan , ad nesbadu tasenmettit 

timsezɣent ad nemmeslay ɣef umezruy-is . ad nessegzu daɣen sin wawalen igejdanen iyellan 

deg icudden ɣer ɣur-s :tasukla d ( socialité), syin daɣen  ad nernu awal ɣef umesnulfu-is 

nerna-d iɣerbazen n tesnmettit timsezɣent , ad nemmeslay ɣef tiẓri i neḍfer n Claude duchet  d 

tmiḍranin-is tigejdanin :Timetti n uḍris , innaw anmetti , (sociogramme) d berra n uḍris ( hors 

texte). 

 

1-Timetti : 

   Awal-agi di tsenmettit anamek-is d tagrumma n yimdanen yeddren deg ugraw uddis.Zedɣen 

deg yiwen wadeg ad ten-tafeḍ jemεen-ten wassaɣen , ama tutlayt d wanssayen n temnaḍt-nni.  

 

2-Tabadut n uzɣan : 

  Aṭas n tbadutin i yettunfken i wezɣan imi temgarad Tabadut-is ɣef leḥsab n uḍris ma 

yettuneḥsab d taɣawsa n uzraf , n tedfi neɣ n tigzi . 

Yesbadu-tt-id Fabrice THUMEREL: 

                                  «…Azɣan d allal n taɣwalt icud gar umeɣrad  

                                      n umyaru d win n umazɣan, si tama-nniḍen 

                                      gar tmuɣli n umazɣan d tmuɣli n yimeɣri …»22 

 

  Seg tabadut-agi ad negzu belli anagmay-agi yettwali azɣan yes3a snat tamiwin : Si tama 

yella wassaɣ gar umazɣan d umyaru, anda iɛerreḍ umazɣan ad yessekfel tiktiwin yefren . Si 

tama-nniden yella wassaɣ garumazɣan d yimeɣri , anda amazɣan Si tama-is ad yeɛreḍ ad 

yessifsus tiktiwin, ad yessken tamuɣli-is akken ad yessishil i yemɣri taɣuri-is wa ad yegzu 

anamek n uḍris-nni aseklan. 

 Yesbadu-t-id Akli Muḥend Salḥi : 

 
22 FabricTHUMEREL . La critique littéraire  ,Ed. ARMAND COLIN, 2009,  sb.9. 

« La critique est essentiellement communication : transitif, le discours critique établit une double médiation 

entre, d’une part, l’univers de l’écrivain et celui du critique , et d’autre  part, entre le point de vue de ce critique 

et celui du lecteur » . 

                                 “ D tasleḍt n yiḍrisen n tsekla,tasleḍt-a,tezmer   

                                  Ad tili ɣef unamek, ɣef talɣa ,ɣef tutlayt,tezmer 

                                   diɣen ad tili ɣef wassaɣen gar yiḍrisen ɣef 

                                  wassaɣen gar yiḍrisen akk d tmetti neɣ d  

                                   umezruy , ɣef wassaɣen gar tikta d tesnakta  

                                   d tsekla”23 

 

     ayen ad nefhem seg tbadut-agi id-yefka mačči d yiwen n wezɣan i yellan maca yesseleḍ 

akk aḍris n tsekla , yerna-d tikti -nniḍen: 

 

                                 «… akken ur yettili umdan war tasekla ,  

                                        Ur tettili tsekla War azɣan …»24 

  

    Seg wayen d-yura ad negzu belli azɣan am uferdis agejdan,  akken yella wassaɣ gar umdan 

d tsekla i yella wassaɣ gar tsekla d wezɣan ur zmiren ara ad bḍun d ayen iɣef d-yura  : 

   

                                 «… gar tsekla d uzɣan am tfekka d tili-s…»25 

 

3-Leṣnaf n wezɣan :  

Azɣan yebḍa ɣef  leșnaf ibder-iten-id Muḥend Akli Salḥi: 

 

3.1.Azɣan aɣmisan : 

yettilin deg yiɣmisen; deg-s yettili uzaref , bab n uzɣan, yeqqar-d ma yelha neɣ ur yelhi ara 

uḍris n tsekla i yeɣra; ittakk-d rray-is  

3.2.Azɣan n yimesnulfuyen:  

d rray n umesnulfuy ɣef udlis n umesnulfuy niḍen. 

 
23 Muḥend  Akli Salḥi,op.cit,sb.44. 
24 Muḥend Akli Salḥi ,Iwumi-t uzɣan aseklan ?,Tasɣunt teseklant tangalt,Mag 20, 2024 , URL: 

https://tasghunt-taseklant.com /kab/blog/2024/05/20/i-wumi-t-uz%C9%A3an-aseklan /  

  
25Ibid 

https://tasghunt-taseklant.com/

3.3.Azɣan asdawan:  

deg-s ur yettili ara uzaraf iswi-ines d tasleḍt n uḍris n tsekla.26 

 

4-Tabadut n tesnmettit timsezɣent : 

   Tasnmettit timsezɣent d tarrayt n tesleḍt n uḍris aseklan yebnan neɣ yerṣan ɣef tmetti , s 

unamek ahrawan , tzarrew iḍrisen iseklanen si sdaxel tettwali aḍris s tmuɣli tanirit, d tazrewt n 

tmeẓra tinmettiyin d tumanin tinmettiyin , d wayen akk yesɛan assaɣ ɣer tmetti . 

Deg usegzawal n uzɣan aseklan “dictionnaire de critique littéraire ” Tabadut n tesnmettit 

timsezɣent :  

 

                                 «D tarrayt n uzɣan aseklan tban-d deg yiseggasen                                                                                      

                                 n 1960, tekka-d seg tmettisent, tettban-d d tirmi 

                                   i usegzi n ufares , taɣessa d wamek iteddu weḍris            

                                   aseklan s usatal anmezruy-ametti”27 

 

Tasenmettit timsezɣent d tarray n wezɣan  iεerreḍen  ad tessekfel ayen yefren n tikta deg uḍris  

aseklan wa ad tegzu assaɣ yellan gar tsekla d tmetti : 

                                  “ Tasnmettit timsezɣent tettnadi ɣef istaqsyien  

                                     n ur d-nban ara deg uḍris ,d tikta d wayen   

                                    Akk ur d-yettwannan ara neɣ ayen yettwaxmmen 

                                    Ara , akked tsusmi”28 

  

 
26 Ibid ,.sb.45. 
27 Joelle GARDES TAMINE, Marie-Claude HUBERT,Dictionnaire de critique littéraire, Ed Armand Colin, 

Paris, 2011,sb.196. 

« Méthode de critique littéraire née au cours des années 1960,issue de la sociologie.Elle apparait comme une 

tentative pour expliquer la production, la stucture et fonctionnement du texte littéraire par le contexte historico-

social ». 
28 Pierrre Popvic , La sociocritique.Définition ,histoire,concepts,voies d’avenir ,Département des littératures de 

langue française (université de Montréal)centre de recherche interuniversitaire en sociocritique des 

texte(CRIST), Ed .Pratiques, n 151-152,2011,sb.14 

« La sociocritique interroge l’implicite , les présupposés, le non dit ou l’impensé, les silences » 

Ayen ad negzu seg seg tebdert-agi, d tarrayt-agi n wezɣan tettnadi deg uḍris ayen ur d-nettban 

ara d uffir , ayen ara tegzuḍ bla ma yettwanna , d tɣawsiwin ur d-nettwabder  d yisental neɣ 

leșwat seg uḍris ad yettwaεemmed ur d-ttwabdarent ara.  

  

5-Amezruy n Tsenmettit timsezɣent : 

     Tettunḥsab d abrid i d-yeskanen assaɣ yellan ger tmetti d yiɣbula iseklanen deg tasut tis 19 

d 20 , ameskar ilaq ad yeglem wa ad yessiweḍ tigawt n tmetti deg uḍris-is akken tella . 

  Anerni -is yedda deg unerni n snat n igemmunen :tasenmettit n tsekla akked  tsenmettit 

taseklant ,yiwet teṭṭef ayen akk icudden ɣer tsekla tayed tettunḥsab d yiwet ger tarrayin n 

uzɣan n tsekla d tussna akk icudden ɣer tesleḍt n yeḍrisen  

Tazmilt n tsenmettit tella si zik, maca awal yennulfa-d deg 1971 sɣur Claude Duchet di tmurt 

n fransa , syin tebɛen-d yimussnawen-nniḍen gar-asen Edmond Cros, Marc Angenot …rnan-d 

tiktiwin-nniḍen i tussna-agi .  

 

6-Tissukla d (La littérarité et la socialité) : 

      D sin wawalen igejdanen deg tmeyadast tasnmettit timsezɣent : 

 

 Tissukla :  

      D irem n tsenmettit timsezɣent, tissukla d Ayen yerran aḍris d aseklan tettban-d s wudem 

ibanen deg uḍris deg tesnukyest tusa-d iwakken ad tsentem assaɣ yellan ger tedyant tamettit . 

 -La socialité :  

      Tasnmettit timsezɣent, d irem uddis yes3a sin n wawalen Socio/ critique ‘’ azɣan’’ , azwir 

‘’socio’’ id-yusan si tlatinit ( socius) anamek-is amdakel neɣ amsisa , d amdan anmetti neɣ 

win yettidiren deg tmetti . 

Seg anect-a anegzu belli abrid n tazwara n tesleḍt d wezɣan n uḍris aseklan , akken it-id-

isebggeen uzwir-is , d timetti . 

7-Awal ɣef umesnulfu-is: 

      Claude Duchet d amazɣan n tsekla , n tmurt n Fransa ilul deg useggas  1925, netta i d  

amesnulfu n tarrayt n uzɣan Tasenmettit Timsezɣent deg 1971, yella d aselmad di tseddawit n 

Paris 8 , yexdem Tasɣunt s yisem  “Romantisme” deg useggas n 2005. 

Seg wayen akk i yura : 

• Le Réel et le texte (1974) :anda assaɣen gar tidet tanmettit d tɣessa n yeḍrisen 

iseklanen . 

•  Un cheminemet vagabond : Nouveaux entretiens sur la sociocritique. 

• Racisme et société (1969) 

• Femmes écrites (1989) :yemmeslay-d deg ɣef tmeṭṭut di tmetti , s unamek-nniḍen 

yiwi-d gar wassaɣ yella gar tugna n tmeṭṭut di  tsekla d tidet tanemettit , d wayen 

yeεnan tawuri-is tameṭṭut di tmetti . 

 

 

8-Iɣerbazen n tesnmettit timsezɣent : 

   Timuɣliwin yemgaraden ɣef tarrayt n wezɣan-agi slalent-d kraḍ n yiɣerbazen n tesnmettit 

timsezɣent : 

   

8.1.Aɣerbaz n Montpellier (province): Edmond Cros: 

 Cros yettwali : 

                                  

                             “ Tasnmettit timsezɣent tzerrew abrid seg usentel 

                               Amazday ɣer usentel adelsan ikecmen deg tarrayt 

                               Meqqren deg usnerni n yidelsan , d wassaɣen n 

                               Yigeduden”29 

 

  Ayen Ad negzu seg anect-a Aɣerbaz-agi-agi yebna tazrewt-is ɣef usentel adelsan id-

yessebgganen azal n yidles n ugdud seg tsekla. 

 

8.2. Aɣerbaz n Montréal  (Canada) :Angenot 

 Yettwaḥsab uɣerbaz-agi seg wayen d-yiwi deg inadiyen-is Mikhail Bakhtine : 

                                “ tasenmettit timsezɣent am tallunt n tedmi                                                

   Mačči d tarrayt neɣ d tiẓri”30 

Гef waya ad negzu aɣerbaz-agi iwala tasenmettit timsezɣent d tarrayt n uxemmem tettεawan-

aɣ ad negzu assaɣ yellan gar tsekla d tmetti. Mačči d tarrayt iheggan ad t-neg ɣef yeḍrisen 

,wala d agraw n yilugan n tiẓra ,  

 
29 SAMAKE Adama .La sociocritique : enjeux théorique et idéologique ,Ed.Publibook, Paris.France, 2013     

Sb.12 
30 SAMAKE Adama ,op .cit.,sb.12 

«  la sociocritique comme un espace de pensée et non comme une method ou une théorie » 

8.3.Aɣerbaz n vincennes ( Paris) :claude Duchet 

Aɣerbaz -a yerza ayen d-yiwi Claude Duchet amesnulfu-is , izerrew timetti seg tsekla , d tikta 

akk yerzan timetti. 

 

                           “ teseskal allalen n tesleḍt d isnegmanen : 

                                  Sociogramme, timetti n uḍris, d tesnektit”31 

 

  Ihi aɣerbaz n Vincennes d win izerrwen timetti seg tsekla , negza seg-s belli iwakken ad 

negzu aḍris aseklan ad nadi tikta timettiyin , id -yettbanen deg yineḍruyen , d yiwudam . 

 

9-Tiẓri Tasenmettit timsezɣent n Claude Duchet : 

     Tasenmettit timsezɣent n Claude telha-d d tezrewt akked teslḍt n wayen d-yesbgganen 

timetti  deg yeḍrisen iseklanen seg tmiḍranin tigejdanin : Timetti n uḍris  , société de 

référence , le hors texte,inaw ametti et sociogramme .“tasnmettit timsezɣent n Claude terra 

lwelha-is ɣer uḍris d “la socialité”n uḍris. 

 

10-Timiḍranin tigejdanin n Teẓri n Claude Duchet : 

    Seg tmiḍranin tigejdanin n teẓri n Claude ad d- nebder: 

 

10.1.Timetti n uḍris (Société du texte) :  

   Timetti n uḍris d tin d-yekksen seg uḍris aseklan tuddsa tanmettit , d tugna tamazdayt 

tanmettit n yimdanen deg uḍris , Timetti n uḍris tezrew tadyant tanmettit deg uḍris , d asugen 

id-yefkan tugna iṣṣaḥan n tmetti , tesɛa iṣuḍaf ,tillalin (pratiques),  azalen , taɣessa tanmettit, 

tadamsant , tasertant , d wayen akk i d yezzin i umaru , iwudam n tmetti-agi ttemcabin ɣer 

yimdanen di tilawt , timetti n uḍris tebna ɣef yiwen n wana ifyula . 

 

 
 
31 Ibid,sb.11 

« elle détermine les outils analytiques et pédagogiques : le sociogramme, la société du roman, et l’idéologie » 

10.2. Inaw anmetti (Discours social ) : 

     Inaw anmetti yezga icud ɣer tmetti n weḍris  ,yeqqen ɣer yiwen n usiɣzef n yigran ,imi d 

inaw i txeddem yal timetti i yiman-is  

 

                           «D ayen akk  yettwannan d wayen yuran deg  

                                  waddad n tmetti , d wayen akk iḍerrun d 

                                 wayen akk yettmeslayen ɛinani neɣ d ayen 

                                  d-ibanen ass-a di tɣamsa ,d wayen id- 

                                     yettwalssen  , ma yella nerra-tt i wales 

                                    d ufukel , d sin n yimuren imeqqranen 

                                      deg yinaw”32 

 

10.3.Amḍenmetti (Sociogramme ): 

     Yezmer ad yettwesbadu am tmentilt timserrit n liḥala tamatut n tmetti tilawt nezmer ad d 

nini belli amḍenmetti yettlal-d deg umeɣrad n temsisɣal , d tagrumma n yisteqsiyen 

inmettiyen i d-yettwaglmen deg tṣekka taseklant id-yettasen s umata s talɣa , Ilaq ad d-

nwelleh belli ( sociogramme) mačči kan d asentel ,Maca d asentel amatu yesɛan udem n 

tmukrist , ilul-d neɣ yettwakfel-d daxel n uḍris.  

      Nezmer ad t-id nssegzu s umata d asentel amaḍlan d unerni–is deg uḍris aseklan . 

  

10.4.berra n uḍris (Le hors-texte) : 
     Mi ara d-nemmeslay ɣef wayen yellan Berra i weḍris , mačči d iferdisen kan am wezwel. 

Tazwert, izmren ad d-mmlen yiwen n wawal , maca nettmeslay ɣef yiwet n taggayt wessiɛen , 

yettɛawanen taɣuri n tmetti deg uḍris aseklan timetti n temselɣut tcud ɣer taggayt-nniḍen id-

yeqqaren Ayen yeffɣen i uṣaḍuf. 

 

 

 
32 Salimikouchi Ebrahim et ashrafi sousan, de la société de texte à la société du referent :lecture duchetienne de 

peur et Tremblemt de gholamhossein Saédi, in Etudes de langur et literature françaises, 2015.sb .70. 

Selon Angenot « tout ce qui se dit et s’écrit dans un état de société, tout ce qui s’imprime , tout ce qui se parle 

publiquement ou se présente aujourd’hui dans les médias électroniques.tout ce qui se naree et argument si l »on 

pose que narrer et argumenter sont les deux grands modes de mise en discours »  



Ixef wis sin  Awal ɣef tsenmettit timsezɣent 

 

28 

 

Taggrayt : 

     Deg yisebtaren yezrin , nezwar nefka-d tabadut tamecṭuḥt ɣef tmetti ,daɣen nessaweḍ ad 

nessegzu acu-t wezɣan s umata neẓra d acu n leșnaf i yesεa , nesbadu-d yiwet n tarrayt i 

nefren seg leṣnaf n wezɣan Tasenmettit timsezɣent d wamek d-tban  ,nerna nemmeslay-d ɣef 

umesnulfu-is d wayen akk yexdem , nerna nbder-d iɣerbazen n tesnmettit timsezɣent, syin 

nerna-d awal ɣef teẓri i nefren n Claude duchet d tmiḍranin-is; 

 

 

 

 

 

 

 

 

 

 

 

 

 

              



 

 

    

 

 

 

 

 

 

        Ixef wis kraḍ:                    

 TTasleḍt tasnmettit  

timsezɣent i tmucuha 

Tazwert : 

     Deg yixef-agi aneggaru d tasleḍt ,  ad neεreḍ ad neg tarrayt  n wezɣan ɣef 3 n tmucuha ,i d 

–nefren seg tid id-negmer , ad -nebder afran-nsent , syin ad  nxedem i yal yiwet deg-sent 

agzul, syin ad nebdu deg tasleḍt-nsent s usemres n Tesnmettit timsezɣent, ilmend n teẓri n 

Claude Duchet. 

 

1-Afran tmucuha n tesleḍt : 

    Nefren kraḍ n tmucuha yemgaraden ama deg yisental , yal yiwet n wacu șșenf-is , ama deg 

teɣzi ,d tewzel : agellid d warraw-is,tafunast igujilen ,izem d wuccen. 

 

2-Tasleḍt tasenmettit timsezɣent i 3 n tmucuha:  

2.1.Tmacahut tamzwarut : Taǧǧalt d Teryel 

    D tamacahut n umakun neɣ nezmer ad neḥseb ɣer tmacahut n waɣzen imi tteryel seg-s 

isaggaden igerdan zik, tamacahut-a d tin yesεan izen deg-s d win d-ibanen , tusa-d d 

talemmast kan,ad neεreḍ ad as-neg tasleḍt ilmend n teẓri n Claude Duchet  

2.2.Agzul-is : 

      Tella yiwet n tmeṭṭut , teǧǧel yeǧǧa-tt-id wergaz-is ala nettat d kraḍ n warraw-is mectuḥit  

, tesber fell-asen , txeddem sbaḥ meddi ad asen-d-tawi acu ara ččen , d nettat iyuɣalen d 

ababat-nsen , txeddem ɣur madden akken ad tessečč arraw-is,tettefeɣ tafejrit akken ad telḥaq 

ad texdem ,ad tettuɣal s arraw-is ,tamdit akk. Ussan-nni tuɣal-d teryel tettaker igerdan.              

Tikelt deg ussan n tegrest  asmi truḥ tmeṭṭut-nni ɣer uxeddim-is tekcem-d teryel-nni s axxam-

is ad tawi arraw-is tekcem tufa-ten ṭṭsen tekcem s lɣerḍ-is akken ur d-ttakin ara ad rewlen , 

acu kan tiwitt tnafa ɣur uẓeṭṭa, tluḥeq-itt-id tmeṭṭut-nni , tesextar-itt gar-as d warraw-is, ad 

ten-tawi neɣ ad tečč nettat .taǧǧalt textar arraw-is tikti teddewir deg uqerru-is imi teḥrec 

teslek-iten si  teryel-nni ,tsumma times telεeb-itt semḍet , teryel tεuned-itt , tecεel tmes-nni 

deg-s cwiṭ cwiṭ almi temmut. 

2.3.Iwudam : 

   Iwudam igejdanen: 

      Taǧǧalt: yemma-s n warrac-nni.nettat akk i d lsas n tmacahut-agi; 

      Teryel: d awadem asugnan iseg sefqaεen igerdan , qqaren tettaker-iten , tett-iten ,d                 

            awadem id-ittasen mgal wiyaḍ. 

 Iwudam inaddayen: 

     Arraw n taǧǧalt-nni: ur d-tban ara tiggawt-nsen aṭas di tmacahut. 

2.4.Timetti n uḍris : 

• Assaɣen gar yiwudam n tmcahut : 

   Assaɣ n twacult : 

  Di tmacahut-agi iban-d wassaɣ yellan gar tyemmatt d warraw-is , d assaɣ lqayen , ijehden 

nettat d aɣbalu n laman d leḥmala,tettḥuddu arraw-is seg wayen n diri ,tesseḥbibir fell-asen di 

tmacahut-agi , taǧǧalt teddem snat n twuriwin d nettat i d yemma-tsen , i d baba-tsen , 

tettrebbi deg uxxam , txeddem di berra ad asen-d-tawi lqut d wedrim seg ara idiren , tḥud-iten 

si tteryel tebɣa ad ten-tawi, tsemmaḥ ula deg yiman-is mi s-tenna : 

              «  xir ayi-teččeḍ wala ayi-tεeẓẓiḍ deg warraw-iw ala nutni i sεiɣ ». 

 

2.5. Inaw ametti : 

  Inaw ɣef tuǧǧla:  

     Tesbeggan-d tmacahut-agi ayen tesεedday tmeṭṭut mi ara yemmet wergaz-is , ad terr tmara 

ad teddem akk tamasit n wexxam d warraw-is waḥed-s  , taǧǧalt dagi tefka-d tugna n tmeṭṭut 

yeddmen yal taɣawsa , tin ixeddmen d tayemmat d ababat deg yiwen n lweqt , tettazzal ɣef 

warraw-is xas ma qessiḥet teswiεt fell-as. 

                 “  …  Tella yiwet n tmeṭṭut d taǧǧalt … “ 

          “ …txeddem ɣer madden ayen tufa, tleqqeḍ azemmur , deg unebdu tmegger, txeddem  

azeṭṭa , teznuzuy ayen i d-txeddem, Akka I d-tessker arraw-is” 

 

 Inaw ɣef tyemmat : 

     Tefka-d tmacahut azal n tyemmatt ,tettafka iman-is d asfel ɣef tudert n warraw-is ula di 

tmacahut-agi , tefren tudert n warraw-is ɣef tudert-is nettat.mi as-tenna i teryel: 

            “ xir ayi-teččeḍ wala ayi-tεeẓẓiḍ deg arraw-iw …” 

  Inaw ɣef yimenɣi gar cceṛ d lxir:  

     Teryel tban-d d azamul n cceṛ d tuggdin ,maca d lxir i yerbḥen di taggara . 

                 “…Teryel Tettaker arrac…” 

                  “…ttagadent imdanen…”  

Inaw ɣef wafud : 

     Iban-d di tmachut-agi wafud d tebɣest tesεa taǧǧalt , imi ur terǧi ula yiwen ad tissukkes 

nettat d warraw-is dagi id-tban tebɣest d wafud sεant tlawin. 

                                “Teslek aqerru-is , tesmneε arraw-is”  

     

 2.6. Amḍenmetti  (Sociogramme ): 

    Iban-d umḍenmetti di tmacahut “Taǧǧalt d teryel ” , amennuɣ anmetti gar sin igrawen n 

yiwudam : gar taǧǧalt d warraw-is , d teryel . 

  

Tumast tamenzaɣt ( Le noyeau conflictuel): 

   Tamacahut « Taǧǧalt d teryel »  tiwi-d ɣef tyemmat yessefk fell-as ad tḥader arraw-is seg 

wayen n diri si teryel i yebɣan ad as-ten-tawi , d amenzaɣ gar tyemmat d teɣersawt si tama d 

ccer d wayen n diri si tama-nniḍen .Dayen d-ibanen daxel n tmacahut : 

  Tameṭṭut tsemmeḥ deg yiman-is ɣef warraw-is :     

             «… xir ayi-teččeḍ nekk wala ayi-tεeẓẓiḍ deg warraw-iw …»  

    Si tama n wayen n diri : 

                « …Teryel tettaker arrac ussan-nni..” .  

                 “…bɣiɣ kan ad awiɣ arraw-im…” 

 

Taɣessa n umḍenmetti  (sociogramme): 

Agraw amezwaru: Taǧǧalt d warraw-is , agraw-agi di tmacahut yemmal-d neɣ yessebggan-d :   

• Tamsetla n twacult 

• Tayri n tyemmat 

Agraw wis sin :Teryel, temmal-d ayen n diri , cceṛ d wayen yettagad umdan ur nezmir. 

Izen i d teșșaweḍ tmacahut-agi : 

• Tayemmat d wazal-is , d wayen tezmer ad texdem ɣef warraw-is. 

• Tiwaculin ixușșen ma ulac lmeεawna seg tmetti 

• Times i tesxdem tyemmat mi tesseb Teryel d azamul n teɣdemt , d usizdeg seg 

wayen n diri . 

   2.7.Beṛṛa i weḍris: 

     Taǧǧalt d tteryel d tamacahut yettwassnen , ssawalen-tt di temnaḍin-nniḍen di tmurt n 

leqbayel , anda sεant tawuri n usiweḍ n wazalen , tugdiwin timazdayin d tmudmiwin 

tinmettiyin  , s sin yiwudam izamalen :Taǧǧalt d Teryel i yezdɣen deg allaɣ n yigerdan imi 

ttamnen s wayen d-ḥekkunt tmucuha. Tefka-d daɣen tmacahut tugna ɣef temsal yeεnan 

amdan : Tayemmat ,lxuf neɣ tuggdi d tugart , tabɣest n tlawin . 

Xas ulama tamacahut d tasugnant maca tessebgan-d  tidet n tmetti,mačči d anect-a kan  

tesselmad ,tessawaḍ timsirin d yiznan , tessebgen-d tawuri n tmeṭṭut deg uḥraz n twacult d 

tmetti . 

 

2.8.Tamacahut tis snat : Tafunast igujilen 

    D tamacahut n usefhem, tamacahut-a d tin yesεan izen deg-s d win d-ibanen , tusa-d d 

talemmast kan ur wezzilet ur meqqret,ad neεreḍ ad as-neg tasleḍt ilmend n teẓri n Claude 

Duchet. 

2.9 .Agzul -is: 

      Llan sin n watmaten , aqcic d teqcict d igujilen , temmut yemma-tsen , babat-sen iεawed 

zwaǧ , yewwi-d tameṭṭut tewεer , tekreh arrac-nni msakit , yemma-tsen teǧǧa-asen-d tafunast , 

ttawin-tt kessen seg-s , tameṭṭut n baba-tsen agi teḥqer-iten , ula d lqut ula asen-tettafka ara , 

nutni tteṭṭḍen s ɣur tfunast-nni , almi tewhem amek si tama ur tetten ara , si tama ur ḍεifen ara 

tceggeε yelli-s ad ten-tettεassa , truḥ ɣer tfunast-nni ad teṭṭeḍ tessenɣel-as-d tiṭṭ-is , tuɣal d 

taderɣalt, teșșaweḍ teggul almi tezzenz tafunast-nni iεawen-itt ubucri ,iguijel-nni fɣen seg 

uxxam , abrid yettak-iten i wayeḍ ur sεin anda ara qqimen ala di tala i yufan ad qqimen, 

iceggeε-asen-d Ṛebbi taklit ass-ni truḥ-d ad tagem , txebber agellid yusa-d ijmeε-iten ɣur-s 

nettat d gma-s , yuɣal yuɣ-itt mmi-s n ugellid. tbeddel ddunit fell-asen  .maca tameṭṭut n 

babat-sen ur ssemḍet ara tasa-is tetbeε-iten-id s axxam-nni tegla-d ccer-is ,tdegger taqcict-nni 

ɣer lbir, isukkes-it-id urgaz-is , tameṭṭut n baba-s nni tuɣal tedderwec tleḥḥu deg yiberdan, ma 

d igujilen-nni teḍsa-asen-d ddunit. 

 

2.10.Iwudam :  

Deg tmacahut-agi iwudam igejdanen deg-s d igujilen “taqcict d gma-s “ felll-asen i tebna 

tmacahut . 

Iwudam inaddayen : 

Yemma-s n igujilen : di tazwara kan id-ttwabder , temmut 

Babat-sen : asmi temmut tmeṭṭut-is iɛawed zwaǧ , ur yesserbiḥ ara arraw-is. 

Tameṭṭut n babat-sen : teṣṣerwa-asen lḥif , tezla-asen tafunast i asen-teǧga yemma-t-sen , 

teǧǧa-ten almi fɣen seg uxxam . 

Weltmat-sen s babat-sen : am nettat am yemma-s yeččur wull-is d lkerh ɣer watmaten-is imi tettaɣ 

awal n yemma-s . 

Abucri: iɛawen tameṭṭut n baba-t-sen yefraq akk tafunast-nni. 

Taklit :  si ṣṣraya n ugellid truḥ ɣer tala ad tagem twala udem n teqcict deg waman. 

Agellid :iruḥ-d ɣer tala yiwi taqcict yid-s nettat d gma-s  

Mmi-s n ugellid : yuɣ tagujilt-nni . 

    

2.11.Timetti n uḍris :  

• Assaɣen gar yiwudam n tmcahut : 

  Assaɣ n twacult :  

  d assaɣ yezdin gar iεeggalen n twacult , gar ubabat ,d tyemmat d warraw-nsen. 

     Assaɣ ijemɛen tayemmatt d warraw-is , tayemmatt tettafka dunit-is d asfel ɣef warraw-is 

akken ad idiren akken iwata ad awḍen lebɣi-nsen tetettu iman-is di tmacahut-agi tayemmatt 

teǧǧa-d  arraw-is , ula di lmut-is teǧǧa-d tafunast i warraw-is . 

   Tagmatt d assaɣ yettilin gar watmaten , di tmacahut-agi igujilen wa ur yezmir ad yefk afus 

deg wayeḍ dduklen am yiḍuḍan ufus , imi lsas n tegmatt d tadukli, teqcict tettḥbibir ɣef gma-s 

imi tuger .ad t-id-nebder : 

                                « … wa ur yettak afus deg wayeḍ…” 

                                « taqcict , ur tsemmeḥ ara di gma-s. » 

                 

  Assaɣ yellan gar ubabat d warraw-is ixeddem ɣef tarwa-s ad kkren ad lsen , ad ččen ad swen 

.. ad idiren akken iwata aladɣa ma temmut yemmat-sen am tmacahut-agi aragaz-nni xas ma 

yella iεawed zwaǧ maca ur yefki ara afus deg warraw-is ,yettaɣ awal i tmeṭṭut-is deg ull-is ur 

yebɣi ara anect-nni.. 

                 “…Xas ma yuɣ-as awal maca iεemmed ur izzenz ara tafunast-nni…” 

  Xas mgal id-tusa maca tcud ɣer twacut di tmacahut-agi iban-d Gar yigujilen d tmeṭṭut n 

baba-t-sen imi tesrawa-asen lmerta d lḥif , terra-ten di imeksawen , tesɣim-iten i llaẓ, tenɣa-

asen tafunast i asen-d teğğa yemmat-sen akken ur tiṣmiḍ ara tassa-is almi fɣen seg uxxam. 

anect-a dayen yellan di tidett d Ayen nettwali di tmetti-nneɣ arbib yettwaḥqer ma ulac 

yemma-s yemmut umur-is . 

              “…Tameṭṭut n babat-sen ur asen-tettafka ara ad ččen…” 

              “…Teggul almi sen-tezzenz tafunast-nni…” 

Assaɣ n tayri :  

 Amedya di tmacahut-agi tban-d mmi-s n ugellid mi yuzzel ad yessukkes tameṭṭut-is , imi 

tecrek yid-s ddunit-is . ad nebder anect-a seg tmacahut: 

                  “…Ur zmireɣ ara ad kemleɣ ddunit-iw ma ulac-itt…  

• Inaw ametti: 

    -Inaw ɣef tigujelt : tamacahut-agi tefka-d tugna ɣef ugujil deg tmetti d lexșaș-is , si 

tama-nniḍen tebeyyen-d tabɣest i yesεa d wezbu, lexșaș-nni yuttaɣal d afud . 

            “Llan sin n watmaten , aqcic d teqcict d igujilen , temmut yemmat-sen …” 

     

   - Inaw ɣef taɣdemt:  Tebeyyen-d tmacahut amek tezmer taɣdemt ad terr lḥeq ibab-is, 

xas, ddunit tettezzi win iḍelmen ad ixelleș ɣer taggara d bab n lḥeq ara irebḥen.di tmacahut-

agi igujilen-nni uɣalen rebḥen , tameṭṭut n babat-sen tuɣal tedderwec ,  yelli-s tesderɣel-itt 

tfunast . 

           “… tuɣal tleḥḥu deg yiberdan , ur tesεi axxam , ur teẓri acu d-teqqar…”. 

           “… tafunast tewwet-itt-id s uḍar -is ɣer deffir tesseɣli-as-d tiṭ-is” 

  

     -Inaw ɣef Ṣṣber : di tmacahut-agi igujilen deg ayen akk s3ddan n lḥif ṣebren ,msakit 

ffɣen seg wexxam i d- tesker yemma-tsen s ṭṭiq d wurfan, ur zrin anta tamurt ara ten-yeççen 

ur sɛin lwali. Akken iṣebren almi d -tban tafat fell-asen yekfa lḥif d umenṭer, maca sεan 

assirem ad tbeddel fell-asen ,qqaren “ Akken yebɣu ɣezzif yiḍ, leqrar-is ad yali wass” , Akka i 

d-ttnekkaren yergazen akk d tlawin,  ad yeɣli wemdan ad yekker.  

                   “…igujilen șșebren ɣef yir taswiεt i ten-imugren”  

. 

  - Inaw ɣef tffelkeya: d ayen yettafka neɣ ixeddem  umdan i wayeḍ  n lxir yezmer ad yili 

d awal ad tissukkes si ṭṭiq yezmer d taɣawsa , ad naf amdan-nni iḥemmel iwiyaḍ ayen 

iḥemmel iyiman-is neɣ akken iqqaren afus-is mačči-ines , iḥemmel ad yesserbaḥ wiyaḍ, 

ancet-a d ayen ara d-yeslalen tagmatt ger imdanen ,ma isggem umdan ad tsggem tmetti . Ma 

nuɣal ɣer tmacahut -agi ad d-naf tallalt i Yefka ugellid i tgellilt tagujilt nettat d gma-s yiwi-ten 

s axxam-is ur ten yessin  Yewwi-ten s axxam-is , ur ten-ḥsiben ara d iberraniyen ama d netta 

neɣ d  tameṭṭut-is ḥesben-ten am warraw-nsen. 

  - Inaw ɣef tmeṭṭut di tmetti : tmacahut-agi tbeggen-d twuri n tmeṭṭut di tmetti imi tameṭṭut 

tin izmren yal d lmeḥna , ad ten-aff tqubel yal taswɛit s ṣṣber d tebɣest , akka itegga teddem 

ayen n diri d wayen yelhan si yal tama di tmacahut-agi tagujilt tuɣal tayemmatt i gma-s 

tettḥbibir fell-as , Ur teǧği ara waḥdes. 

 

2.12. Amḍenmetti  (Sociogramme): 

   Iban-d sociogramme di tmacahut “Tafunast igujilen” , amennuɣ anmetti gar sin igrawen n 

yiwudam : igujilen d tmeṭṭut n babat-sen , yelli-s d ubucri. 

2.13. Tumast tamenzaɣt  ( Le noyau conflictuel) : 

    D amenzaɣ agejdan n tmacahut-agi yerza ɣef tuggdi n tuǧǧin, d umennuɣ ɣef tudert d 

lbaṭel anmetti .igujilen id-yegran waḥed-sen temmut yemma-tsen ala tafunast i asen d-teǧǧa i 

sen d-yegran d asirem aneggaru syes i ṭṭfen di tudert.yettwabder-d ti tmacahut aqcic d wetma-

s ttmeslayen i tfunast-nni qqaren-as:  

          “Ala kemm i aɣ-d yegran d rriḥa n yemma , ma tenẓiḍ aɣ-iḥaz llaẓ d usemmiḍ”. 

 

2.14.Taɣessa n umḍenmetti (sociogramme): 

  Agraw amezwaru: igujilen d iwudam id-yessebgganen kra n  tiwaculin yellan di tmetti  

akkeni ittidiren. 

   Agraw wis sin : temeṭṭut n babat-sen , yelli-s d ubucri , d iwudam d-yessebganen ayen n 

diri. 

 

2.15.Izen i d-teșșaweḍ tmacahut-agi : 

Tamacahut-agi tiwiḍ aṭas n yiznan gar-asen: 

• Rebbi ur itettu ayen d-yexleq ,yedda d igellil . 

•  ddunit tettezi ittban-d lḥeq ,lbaṭel ikeffu. 

• Win ișșebren yettnal . 

   

2.16. Berra i weḍris :     

   Tafunast igujilen d tamacahut yettwassnen , mucaɛet aṭas aladaɣa ɣer leqbayel ,ad d-naf yal 

tamnaḍt amek itt-id-ssawalen , εawden-as ula s tira yal yiwen acu n wudem i as-

yefka.tessebggen-d tidet tanmettit , yettqraḥen ɣef igujilen aṭas i yettidiren akka , tamacahut-

agi tessawal i tdukli gar iεeggalen n tmetti , tadukli gar lǧiran d twaculin d tamentilt tagejdant  

akken ur yettɣimi ara ugujil neɣ win akk ixușșen di tmetti waḥdes di teswiεt n ṭṭiq . 

Tamacahut-agi di  yegra-d seg-s lemtel sexdament yemdanen , “ ur tettnuzzu ur tehhen am 

tfunast igujilen” ad negzu belli terșa deg allaɣ n win tt-yeslan , gzan timsirin iseg d-tegla.  

 2.17.Tamacahut tis kraḍ : Tmacahut n yizem d wuccen  

    Tamacahut n yiɣersiwen , tamacahut d mectuḥet tesεa tamsirt daxel-is , ad neεreḍ ula d 

nettat am tmucuha iεeddan ad as-neg tasleḍt ilmend n teẓri n Claude Duchet.  

 

2.18.Agzul-is : 

    Yella yizem , d agellid n teẓgi ḥemlent akk yiɣersiwen -nniḍen ala uccen id-yussan mgal-is 

yussen seg-s yebɣa ad yuɣal deg umkan-is , yessexdem tiḥila-is , yexdem-as-d tarkasin s 

weglim i yizem , netta akken ad t-yessehlek , yewweḍ lebɣi-is yehlek yizem maca ɣer taggara 

selkent-tt tsekrin , yuɣal yekker ,yuɣal ɣer tgelda-is , uccen iruḥ akk syin , ur d-iban later-is . 

 

2.19.Iwudam-is: 

Iwudam igejdanen: 

Izem : d agellid, fell-as itebna tmacahut . 

Uccen:yusa-d mgal izem , yebɣa ad yeṭṭef amkan n yizem. 

Iwudam inaddayen: 

Tisekrin: d nutnti i iselken izem seg wayen i as-yexdem wuccen. 

 

2.20.Timetti n uḍris : 

• Assaɣen gar yiwudam n tmcahut : 

  -Assaɣ n teεdewt : yettili-d mi ara nnaɣen sin n yemdanen deg tmacahut-agi iwudam d 

iɣersiwen , d assaɣ yellan gar wuccen d yiɣersiwen-nniḍen anda uccen yexdeε izem akken ad 

yuɣal nettat i d agellid.  

                   « …uccen yewweḍ lebɣi-is, yuɣal deg umkan n ugellid…” 

 

   -Assaɣ n timdukelt : d assaɣ yelhan d -yettlalen gar yemdanen deg tmacahut-agi ad d-

naf tisekrin d yizem ula d netta d yiɣersiwen-nniḍen. Ad-nebder seg tmacahut anect-a : 

            « ...netta i d agellid n yiɣersiwen-nniḍen maca msefhamen , myeḥmmalen am 

atmaten…” 

• Inaw ametti : 

    Inaw ɣef lḥeq : tesban-d tmacahut aṭas n tikta,  tegla-d s yizen :xas ma iɣab lḥeq ur d- 

iban ,ɣer taggara ad  d-yuɣal .izem xas yuḍen iεeṭṭel , ɣer taggara yuɣal s amkan-is. 

                  “ …izem yuɣal ɣer umkan-is , ttidiren akk akken di lehna” 

    

  Inaw ɣef  txidas : iban-d uwadem di tmacahut-agi “uccen” yebɣa ad yuɣal d agellid 

dayen ur yuklal ara ad t-yaweḍ imi s ukellex .   

                 “ izem meskin d neyya yenwa d ayen yelhan i as-yebɣa ,bu txidas…” 

 

2.21.Amḍenmetti ( Sociogramme): 

Tumast tamenzaɣt  ( Le noyau conflictuel) 

Tessebggan-d tmacahut uccen yebɣa ad yexdeε izem ad yeddem amkan-is , ad yuɣal d agellid 

s tḥila-is , d amenzaɣ 

taɣessa n umḍenmetti  (sociogramme): 

  Agraw amezwaru:  d izem akked d yiɣersiwen-nniḍen, d azamul n wayen yelhan . 

Agraw wis sin : d uccen d azamul n ccer d txidas d lexdeε. 

 

Izen i d-teșșaweḍ tmacahut-agi : 

• Yessebggen-d azal tesεa tdukli d timdukelt , mi ara dduklen yemdanen neqqen ayen n 

diri . 

• Nneya tettawi ɣer rbeḥ. 

 

2.22.Berra n uḍris: 

 D tamacahut n yiɣersiwen , tella temnaḍt itt-yessawalen tella tayeḍ ur tessinen ara , tid aɣ-d-

yessawlen nnant-d tamacahut-agi n yigerdan kan , ur ttunḥsabent ara n usugen acku zik 

ttmeslayen yiɣersiwen .di tmacahut-agi ad d-naf  iɣersiwen s tugna n yemdanen akken ad-

banen s tzamulit , xas ma tamacahut mecṭuḥet maca tbeggen-d aṭas isental i yettidir wemdan . 

Tamacahut-agi mačči d tamachut n yigerdan kan maca deg-s izen anmetti . 

Taggrayt :  

    Deg tesleḍt-nneɣ i kraḍ n tmucuha-a  nufa-d d akken ayen akk iɣef d-tettawint d ayen 

yettidir wemdan  , tid aɣ-d-yessawlen ad tili yiwet seg-sen tεedda-d seg wanect-nni ,seg 

wayen tesεedda di tudert-is iɣef d-tiwi tamacahut . Seg waya neșșaweḍ ad d-nini belli d tidet 

tettban- d tmetti seg tmucuha ,tamnaḍt-agi n At ∑isi , tban-d seg tmucuha-agi d wayen d-iwint 

daxel-nsent ama d isental ama d izen ama d uffir , ama d win d-ibanen . 

Taggrayt Tamatut : 

          Newwi-d deg tezrewt-agi ɣef tesnmettit timsezɣent i tmucuha seg yiwet n temnaḍt , n 

temnaḍin n leqbayel ,  Taddart n « At ∑isi »,negmer-d seg-s azal n  17 n tmucuha . neεreḍ ad 

d-nawi ɣef tmucuha , ad tent-id-neḥyu imi uɣalent di rrif di tallit-agi-nneɣ tamirant timetti d 

wemdan beddlen tikli , yettɣaḍ  lḥal ad ruḥent imi d nutni i d tajjadit , 

        S uḍfar n yiwet n tarrayt n uzɣan tasenmettit timsezɣent n Claude Duchet , Neșșaweḍ di 

taggara inadiyen akk i nexdem , nbeggen-d timetti daxel n tmucuha-agi id-negmer . 

       Ihi , nezmer ad d-nini , turdiwin id-nefka i tmukrist-nneɣ neșșaweḍ ɣer tmezwarut id-

yeqqaren tamacahut d lemri n tmetti seg-s id tettban tmetti-nni imi deg tmucuha id-negmer 

neɣ tid imu nexdem tasleḍt , tban-d deg-sent tmetti , turda tis snat tseḥḥa d tidet timetti 

tettban-d seg tmucuha , ula d tis kraḍ ad d-nini turda iseḥḥan tban-d seg temsal i yellan daxel 

n tmucuha-agi i yesεan aṭas n tikta d tmusniwin selmadent amdan , ttrebbint-tt , mmalent-as 

ayen yelhan d wayen n diri . ma d turda taneggarutid-yeqqaren timucuha-agi id-negmer 

sebbgganent-d tamnaḍt-agi n At ∑isi , seg  wayen d-iwint daxel-nsent ama d isental ama d 

izen ama uffir , ama d win d-ibanen ula seg tutlayt swayes itt-ssawlent . d turda iseḥḥan. 

       Di taggara n tezrewt-agi-nneɣ d wayen akk i d neșșaweḍ ad t-id-nawi , si tama-nneɣ 

nessaram tazrewt-nneɣ ad tili tawwurt i neldi  i wiyaḍ ad teḥyun timucuha, d wid yebɣan ad 

sseḥbibren ɣef wayen d –ǧǧan lejdud .  

  Awal s tmaziɣt  Anamek-is s tfarnsist  Ansi d-yettwakkes 

             Azɣan         critique Asegzawal ameẓẓyan n 

tsekla n Muḥend Akli Salḥi   

2012 

             Almessaw          Familial ,Amawal n Tmaziɣt tatrart 

,Habib Allah Mansouri 

2004 

               Azraf            Jugement           Amawal 

    Tamaziɣt-tafransist 

      Madɣis- U’Madi 

Ametti              social Amawal n Tmaziɣt tatrart 

,Habib Allah Mansouri 

2004 

             Aferdis             élement Amawal n Tmaziɣt tatrart 

,Habib Allah Mansouri 

2004 

            Aramsu               passion   Amawal n Tmaziɣt tatrart 

,Habib Allah Mansouri 

2004 

            Irem             Concept  Asegzawal ameẓẓyan n 

tsekla n Muḥend Akli Salḥi   

2012 

         Innaw           discours Amawal n Karim cherief, 

2015 

        Tissukla        La littérarité Asegzawal ameẓẓyan n 

tsekla n Muḥend Akli Salḥi   

2012 

 
    Tasenmettit timsezɣent             sociocritique Asegzawal ameẓẓyan n 

tsekla n Muḥend Akli Salḥi   

2012 
         Timesttisent          Sociologie            Amawal 

    Tamaziɣt-tafransist 

      Madɣis- U’Madi 
            Tamasit           Responsabilité Amawal n Tmaziɣt tatrart 

,Habib Allah Mansouri 2004 

 
            Taffelkeya            générosité Dictionnaire des Racines 

berberes communes , 

Mohand Akli Haddadou 

2006 /2007 

          Tinẓeẓt           sagesse Dictionnaire des Racines 

berberes communes , 

Mohand Akli Haddadou 

2006 /2007 

             Taɣessa          structure Asegzawal ameẓẓyan n 

tsekla n Muḥend Akli Salḥi   

2012 
            Tamlilt             Role  Amawal n Tmaziɣt tatrart 

,Habib Allah Mansouri 2004 

 

            umyiy           Mythique  Amawal n Tmaziɣt tatrart 

,Habib Allah Mansouri 2004 

Awal di tmacahut d unamek-is  : 

 

Awal di tmacahut 

 

 Anamek-is 

          

          Anzazen 

           

 

  D acebbub n tegmart  

     

          Ameḥrum 

 

  

   D izem 

            

            Akufi  

                 

   

 

 D tawsa n ideqqi xedmen zik deg-s nneεma 

    

    

 

  

             iɣiɣden 

 

    

   d ayen ara d-yegrin si tmes 

  

            

           Lahlak 

 

   

 D awal s taεrabt anamek-is d Aṭṭan 

    

     

            Lwerq 

     

  

 D ifer n tejra: tara , tanqlet 

     

      

         lεinșer   

 

  d amkan anda d-tefɣen waman deg  

  wassif. 

            

            șșuṛa    

        

 

 

   D tafekka 

             sskali 

           

 

   D awal areṭṭal yusa-d seg tefransist awal “ les 

escaliers “, anemk-is tirkabin. 

  

         Takurt 

  

    

     d taɣawsa texdem d lxiḍ n uẓeṭṭa. 

   

  

         Taklit  

 

   D isem i ttafkan zik i txeddamt n uxxam 

       

          Tessaɣ 

 

       

     Tecεel  

    

        Taḥdert 

 

     d aḥric amectuḥ si lqut (aɣrum , tament ). 

        Tiqctin d iḥricen imectaḥ n tɣawsa amedya iseɣaren 

        Tagest     D asɣar seg tteqnen aɣersiw 

         ṭṭebba   D awal areṭṭal seg taεrabt anamek-is : imejjayen 

        Tugict     d taɣawsa n yideqqi deg-s ttagant ayefk zik, akken 

ad tessendunt, ttɣummunt s uglim , tceddunt s uglim 

        tessufri     D awal s tefransist yekka-d si « souffrance » 

anamek-is tennaḥyaf .  

                  Tamacahut 1 :Agellid d warraw-is  

        Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am 

usaru. 

          Zik yella yiwen ugellid imi yerbaḥ yuɣ tlata n tlawin , yal yiwet deg-sent , yesɛa yid-s aqcic 

Yessaɛez-iten yexdem-asen ayen bɣan , Mi mmden warrac-nni yebɣa aḍ teklen ɣef yiman-nsen .yefka-

asen tabḥirt ttɛassan-tt s nnuba bḍan ussan i deg ara ttɛassen . 

          Yiwen wass ,ɣer yiḍ- nni tusa-d nnuba n umeqqran imu qqaren Meqqran , Meqqran , i3us almi 

yesla i lehfa , iwala lexyal iɛedda s lmeɣawla , yewwet-it mebɛid kan yejreḥ- it maca yerwel , imi 

iwala idammen-nni yeḍfer later-nsen almi yelḥaq  ɣer tewwurt n uxxam-is , yufa-n yiwet n tmeṭṭut 

yesseqsa-tt imi i as-tenna :“d waɣzen i tḥu 

                    

 

ẓaḍ nekk tameṭṭut-is ma ad taɣeḍ awal -is xas rrwel , tarewla tessemnaɛ bab-is , ur tuklaleḍ ara ad k- 

yečč.” 

Ur s-yuɣ ara awal iruḥ yezger amnar , tameṭṭut-nni n waɣzen tuggad fell-as acku waɣzen d bu tḥila , 

maca Meqqran d argaz bu tissas yekcem yiwi-d leɛmer-is . yenɣa-t ,yuɣal ɣer tmurt n baba-s ad asen-

yini Ayen yeḍran. 

Yewweḍ s axxam yenna-asen :« teẓram aniwa i aɣ-yettakren tabḥirt ?» 

      Rran-as :« ini-d kan anruḥ ad d-nerr ayla-nneɣ » 

      Yenṭaq : « d waɣzen , maca d Ayen ruḥeɣ nɣiɣ-t » 

Atmaten-is wahmen kan amek i t-yenɣa yessefhem-asen belli ad dduklen ad d -awin igerrujen n 

waɣzen akked tlawin-is .imi slan akken yenṭaq gma-s :«tenwiḍ ad ak-neğğ ad truḥeḍ waḥdek ihi ! » s 

texazabit i tt-id-yenna Netta yeḍmaɛ imi yesla i wegerruj-nni akked tlawin-nni , gma-s nniḍen ur d-

ibeyyen ara ma yefraḥ Wala yeḥzen . 

Bdan tikli ɣer uxxam n waɣzen , imi laḥqen ɛebban i zzwayelakk Ayen yekseb waɣzen-nni , glan-d 

tilawin-is , yal yiwen anti ara-yaɣ tameqqrant i umeqqran , tameẓẓyant i wemeẓẓyan , ttaɣen abrid n 

tuɣalin rekkben ɣef iɛawdiwen ,imi aṭas i lḥant ccaḍent teslatin-nni nnant-as i Meqqran yerra-asent :« 

ur d-mzal ara anelḥaq anda llan waman aneḥbes » atmaten -is myeɣmmazen fell-as ziɣ bɣan ad as-d-

kken deffir ad tɣeḍren . 

Almi leḥqen ɣer Wanda llan waman , yuder Meqrran icud iman-isumrar  , yessalay-asen aman swan 

akk , alma d lawan ad t-id-salin ,gezmen amrar yeɣli uksar , atmaten -is ggulen di tlawin-nni tin ara d-

yinin Ayen yeḍran din ad temmzel . Tameṭṭut-nni n Meqqran iɣaḍ-itt , tebɣa ad t-id-sukkes almi d-tufa 

tiḥila ,tenna-asen : 

       « ad nuɣal anda d-nugem teɣli tezra-iw win ara tt-yafen ad-t-yawi d ayla-s »  

teẓra d ṭtmaɛ ara ten-yenɣen . Bla akk ma xemmemen uɣalen yeddem-iten ṭtmaɛ , qqnent wallen-nsen 

ayen akk bɣan ad kesben igerrujen .mi wwḍen yal wa anda yettnadi , tameṭṭut-nni terwel tegla tamrart 

tufa-d yiwen n uqcic dina tewweṣa-t ad isukkes argaz-is ،nettat tuzzel tuɣal akken ur as -ttfaqqen ara 

imcumen-nni . 

Acu texdem deg ubrid-is teḍgger i tezra-nni akken ad-tafen ad teslek aqerru-is , 

Wid-nni mazal ttnadin almi tt-yufa yiwen seg-sen ,ɛeddan ṭṭfen abrid n tuɣalin, leḥqen nnant-as i 

babat-sen belli nɣan waɣzen maca Meqqran yemmečč ma d nutni imi zemren i yiman-nsen nɣan 

waɣzen iwin-d ayen yesɛa glan-d tilawin-is. Agellid yekker yexdem-asen tameɣra zhan ferḥen. 

Si tama-nniḍen gma-t-sen  isleket-id uqcic-nni s umrar-nni i as-tefka tmeṭṭut-is , asmi d-yuli iɛawed-as 

belli tameṭṭut-nni i t-iweṣṣan , yeṭṭef abrid-is s axxam yebges ɣer ttar , yeggul ur yeḥnit . Asmi d-

yewweḍ  s axxam yeḥka-as i baba-s Ayen yellan , Agellid yexdem ayen ilaqen , yegga arraw-is ɣer 

tesraft , Meqqran yerra-t netta i d -agellid yerbeḥ yufa-t imi yesɛa nneya , yeseɛdda tameɣra -is  , ma d 

atmaten-is imi meqqar uɛeddis-nsen xeṣren tudert-nsen ɣef ugerruj ikeffun semḥen di gma-t-sen, ɣer 

taggara ala nddama i sen-d -yegran .                             

                               

                                                                                             Tamacahutt-iw lwad lwad                         

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

                        Tmacahut tis snat “ṣṣelṭan d ugellil” 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am 

usaru. 

        Zik-nni yella yiwen n șșelṭan yerbeḥ maca ula yessufuɣ ara lmeεruf i yimaɣban , yettagi 

ula ɣef tmeṭṭut-id ad tseddeq . 

        Yiwen n wass yusa-d umeɣbun yebded-d ɣef twwurt n uxxam-is , yufa-d ala tameṭṭut-nni 

deg uxxam , tεedda tεawent-it yal lxir tefka-as-t imi iɣaḍ-itt , mi iruḥ yemlal-d șșelṭan-nni 

iwala acu yiwi . yewweḍ s axxam yeẓẓeε-itt .yenna-as : 

« nniɣ-am-d ur tesufuɣeḍ ara ayen yellan deg uxxam » 

 Yebra-as ɣef wancta , tameṭṭut meskint tehmel abrid yettak-itt i wayeḍ , ilaḥeq-d yiḍ ,twala 

axxam ɣas mectuḥ maca truḥ ad teddari dina , teffeɣ-d lal n wexxam-nni asmi id –tesla i 

llehfa-is, teskcem-itt s axxam , treḥeb syes, ziɣrn winna d axxam n umeɣbun-nni imu tefka 

lxir sbaḥ-nni teḥka-asen-d ayen yellan ayɣer d-teffeɣ seg uxxam-is.  

Tečča , teswa , tensa azekka-nni tekker ad truḥ ,teṭṭef-itt tmeṭṭut n ugellil-nni , tuɣal tettεawan-

itt di cɣel , asmi tetwala ad tegg aɣrum ,ur tqad ara arraw-is ttawin ɣer berra , mi d lawan 

imekli ulac acu ara ččen , tεedda tuɣal d nettat id -yetteggen , tbeddel rray ,uɣalen tetten kan 

di lawan tettafka-asen taḥdert, taḥdert  lqut-nni yuɣal yettqidi , baba-t-sen yuɣal ad yettlaḥaq 

acu ara yečč, akkeni kan almi yuɣal d amerkanti , imi yal lxir yella, yesεa lbaraka,  

Iεedda urgaz-nni yerna-tt takna , teqbel tmeṭṭut tamezwarut  imi d nettat itti-d-yiwin , tegga-as 

ddunit, tesserbaḥ-iten , seg asmi d-tusa izaded wayen yelhan ɣur-sen, ččan , swan, bnan … 

Tekker yiwen n wass tebɣa ad tseddeq imi izad-d rbeḥ ɣer uxxam-is , tenna-as i wergaz-is ma 

ad nexdem lweεda asmi yeqbel, yeqḍa-d yiwi-d yall d lxir heggan-t nettat d ttakna-is , ssawlen 

akk i wat taddart , ussan-d akken ma llan . bdan-t leqdic ssawadent lqut-nni id-heggant , tufa-n 

argaz-nni i as -d -yebran , iruḥ-d ɣur-s yenṭaq ɣur-s : 

    “D kemm Aya …?” 

Nettat terra-as : 

    “ D kečč Aya… ?” 

Yerra-as :  “Acu txedmeḍ dagi?” 

Terra-as-d : 

     “ Wagi d axxam-iw , bab n uxxam d argaz-iw” 

Argaz  tban-d nddama deg udem-is , imi yesruḥ rbeḥ s ufus-is , yenna-as : 

     “ ttweḥideɣ deg uxellaq amek nekk lliɣ d amerkanti uɣaleɣ d ameɣbun ! wagi tuɣeḍ akka 

yella d ameɣbun yuɣal d amerkanti!” 

 Terra-as tmeṭṭut-nni : 

       « Asmi iyi-d -tessufɣeḍ ɣef sadiqa i teḥsiḍ akka ara tekfu fell-ak , d tameṭṭut i yettegen 

ddunit nettat itt-yetteggimen ». 

 Argaz-nni yeffeɣ iteddu deg yiberdan am umeslub yettezzem deg yiman-is.                                                

                                                                                        

                                                                            Tamacahutt-iw lwad lwad      

                                                                                    ḥkiɣ-tt-id i warraw n lejwad  

                                                                              imcumen ad ten-yesbεed rebbi 

                                                                              ma d nekkni ad aɣ-yeḥrez rebbi 

                                                                                       Awer neqḍaεen yirden d temẓin 

                         Tamacahut tis 3: Amɣar d warraw-is 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am 

usaru. 

         Zik-nni yella yiwen n umɣar yettidir nettat d tmeṭṭut-is d tlata warraw-is deg yiwet n taddart             

id-yezgan deg udrar , amɣar d win yesεan , yesεa ula d lbir n tament yedma ad t-d-yeǧǧ i warraw-is sya      

ɣer zdat , maca yeǧǧa-ten ad tteklen ɣef yiman-nsen qbel .  

       Amɣar-agi yusa-d wass iḥus , yuki yewweḍ-d lajel-is , yekker , iruḥ ɣer teẓgi yiwi-d tazdemt n              

yisɣaren , seg-s ara iẓer ma ad yettkel ɣef warraw-is , iḍ-nni nejmaεen s imensi, mi sulin yiwi-d          

tazdemt-nni yessawel-asen nutni yeddem-iten lferḥ nwan d lwert ara asen-d-yefreq,rran lbal-nsen                                                      

kan ɣer yedrimen , yenṭaq ɣur-sen : 

     “Anwa seg-wen i izemren ad yrreẓ tazdemt-agi?”. 

Kkren s nnuba , yiwen yiwen , yekker umenzu yeεreḍ kkes ayen ur yexdim ara ad t-yerreẓ ulamek ur       

as-yezmir ara , wis sin wis tlata ur zmiren ara , nnan-as : 

    “Anida ayen ara aɣ d-ferqeḍ , i lbir n tament iwumi ara tserseḍ” 

 Mi iwala akken umɣar-nni yekker yenna-asen : 

    “A tarwa εzizen lwert d ayen ara awen-d teǧǧeɣ d awal uqbel adrim d wayen ikeffun , ayen bɣiɣ       

awen -d-ssiwḍeɣ d izen d tamsirt seg ara tqablem azekka”  

Yerna-asen: “ twalam tazdemt-agi?” 

Rran-as : “Ih , Ababa nwalatt ” 

Yenṭaq : “tezdemt-agi , am kenwi tura di tlata ma tedduklem yiwen ur awen-yezmir , ma tebḍam              

win d-yusan ad ken-yerreẓ” . 

S wakka id-yefka umɣar tamsirt ɣef tdukli d tegmatt , yerna iweșșa arraw-is ad qqimen zdin am             

yiḍuḍan n ufus akken ad izmiren ad qablen taswiεt xas qessiḥet , acku lsas n tegmat d tadukli . 

                             

                                                                                        Tamacahutt-iw lwad lwad  

                                                                                        ḥkiɣ-tt-id i warraw n lejwad  

                                                                                        imcumen ad ten-yesbεed rebbi 

                                                                                        ma d nekkni ad aɣ-yeḥrez rebbi 

                                                                                        Awer neqḍaεen yirden d temẓin 

                  Tamacahut tis 4 : Tmacahut n yizem d wuccen 

 Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am 

usaru. 

      Zik-nni ,yella yiwen n yizem yezdeɣ di teẓgi , netta i d agellid n yiɣersiwen-nniḍen maca               

msefhamen , myeḥmmalen am atmaten akk ,ala uccen bu txidas.                         

     Yiwen n wass ,mlalen netta d yizem deg ubrid , acḥal n wussan  yettxemim amek ara yuɣal deg         

umkan yizem , ad yeḥkem tiẓgi  Netta d lwaqt n unebdu ,yenṭaq ɣur-s yenna-as : 

       - Ayɣer akka ur teqɛid ara mliḥ tikli-ik akka ? 

       Yerra-as : «  ur zmireɣ ara ad serseɣ iḍarren-iw si lḥamu ». 

        Yerra-as wuccen : « iya ad ak-xeddmeɣ tarkasin »  

         Izem : «  ma txeḍmeḍ-iyi akka ur tettuɣara lxir-ik » 

Izem meskin d neyya yenwa d ayen yelhan i as-yebɣa,bu txidas-nni yekker iruḥ yewwi-d aglim n 

wezgar, iger-it ɣer waman almi yewjed, iruḥ yeqqas-as, ixdem-as-d tarkasin  icud-as-ten, yenna-as :  

      -aha ddu tura. 

Yedda yedda, yenna-as :  

       -εejbent-iyi.  

  Netta mi yewwet yiṭij ɣer terkasin-nni n weglim ttezmaḍent, ttaɣarent, ttecḍent, yerna d acu yerna ur 

yezmir ara ad yelḥu , tteqraḥent iḍarren-is mi yeεreḍ ad yekker ad yeɣli, uccen yewweḍ lebɣi-is, yuɣal 

deg umkan n ugellid, yeḥqer akk iɣersiwen -nniḍen.izem-nni yekcem ussu ur yettnekker ara 

.ixemmem amek ara yeslek iman-is ad yeslek ula d iɣersiwen-nniḍen yid-s. yekker tusa-as-d tikti 

yenna-as i wuccen-nni ma tsufɣeḍ-iyi ass-a ad ak-ǧǧeɣ akk tagelda .yuɣ-as awal yeḍmeε. deg ubrid-

nsen tiskrin Walant izem akkeni, nnant-as :  

     -dacu i k-yuɣen akka aya agellid ?  

    - bla ma yefka-d tirirt fehment d uccen i d sebba-is sɣeflent-tt iwint izem-nni ad tɛiwnent   

Ruḥen tjemɛent-d aṭas n tsekkrin tiyaḍ, ruḥent ɣer wassif wwint-d aman deg yiqemac-nsent, wweḍent 

smarayen i terkasin-nni, bezgent, ɛedda fsint, yexdem aka iḍegger-itent mebɛid  yekkar ɣef yiman-is , 

nutenti ufgent yenna-asent :  

    - akken iyi-tεawnemt ara akent-εawneɣ , tamezwarut , assif-agi d ayla-nkemt sya ttasawnt , 

tayeḍ  ad awent-fkeɣ nnefs seg lhiba-inu, asmi ara tafgemt amdan yellan dinna ad yedduqes.   

     Uccen-nni yerwel ur d-iban later-is yuggad ɣef yiman-is , izem yuɣal ɣer umkan-is , ttidirin akk 

akken di lehna.            

                                                                                    Tamacahutt-iw lwad lwad  

                                                                                     ḥkiɣ-tt-id i warraw n lejwad  

                                                                                    imcumen ad ten-yesbεed rebbi 

                                                                                     ma d nekkni ad aɣ-yeḥrez rebbi 

                                                                                     Awer neqḍaεen yirden d temẓin 

                    

 

 

 

 

 

 

 

 

 

 

 

 

 

 

  



  Ammud 

57 

 

 

                  Tamacahut tis 5 : Tamacahut n temcict 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am 

usaru. 

       Zik-nni tella yiwet n temɣart , tesεa ayefk ad tjemmeε di tugict akken ad tssendu iɣi, tesεa            

tamcict , d tamwanest-is. 

      Yiwen n wass tamcict-nni tetturar s takurt-is , tenṭṭew-as ɣer tugict –nni tessenɣel ayefk, tejba-d 

temɣart tekkes-as takurt-nni -ines tenna-as : 

     Alma ayi d-terreḍ ayefk-iw ara am-d-rreɣ takurt-im . 

Tekker temcict truḥ ɣer taɣaḍt tenna-as : 

       “ A taɣaḍt efk-iyi-d ayefk” 

       “ Awi-iyi-d Lwerq” i as-terra taɣaḍt  

Truḥ ɣer tara ad-tawi lwerq tenna-as alma iyi-d-tiwiḍ aman ara tawiḍ lwerq , truḥ ɣer tala tenna-as : 

      “ A tala efk-iyi-d aman , aman i tara , tara ayi-d-tefk lwerq , lwerq i taɣaḍt , taɣaḍt ayi-d-tefk                  

ayefk , ayefk i jida , jida ayi-d-terr takurt-iw .” 

 Tala tebɣa as-d-tawi ibennayen , truḥ ɣer ibennayen-nni tenna-asen: 

      “ Aya ibennayen , ad tebnum tala” 

      “ Alama i aɣ d-tawiḍ iɣennayen” i as-rran  

truḥ temcict tettnadi iɣennayen-nni , asmi ten-tufa nnan-as : 

       “Awi-aɣ-d anzazen” 

Syin meskint tettedu s εeggu ,truḥ ɣer tagmert tenṭaq ɣur-s : 

     “ A tagmert efk-iyi-d anzazen , ad ten-awiɣ i yiɣennayen ad ɣennin ɣef ibennayen , ibennayen ad      

bnun tala , tala ad tefk aman , aman i tara , tara ad tefk lwerq , lwerq i taɣaḍt , taɣaḍt ayi-tefk ayefk ,           

ayefk ad terreɣ i jida, ayi-d-terr takurt-iw ad ruḥeɣ ɣer lehl-iw ”    

Tagmert tenna-as awiyi-d timẓin, truḥ s ifellaḥen ten-asen : 

      “A yifellaḥen efkt-iyi-d timẓin ,timẓin i tagmert , tagmert ad tefk anzazen , anzazen i yiɣennayen     , 

iɣennayen ad ɣennin ɣef ibennayen , ibennayen ad bnun tala, tala ad tefk aman , aman i tara , tara ad               

tefk lwerq , lwerq i taɣaḍt , taɣaḍt ad tefk ayefk ,ayefk i jida, jida ayi-d-terr takurt-iw ad ruḥeɣ ɣer               

lehl-iw ad zhuɣ tameɣra bxir w εla xir ” 

Nnan-as awi-aɣ-d imegran , truḥ ɣer uḥeddad, yenna-as alama iyi-d-tiwiḍ lefḥem , truḥ ɣer teẓgi                 

tenna-as: “ A tiẓgi efk-iyi-d lefḥem”, terra-as : “awi-iyi-d ameḥrum qbel ad yezher”. 



  Ammud 

58 

 

Tεedda truḥ tettnadi ɣef umeḥrum, mi tufa , yesuter-as-d ufrek , truḥ ad as-tid-tawi ɣur umeksa . 

Tenna-as : “Aya ameksa efk-iyi-d ufrek , ufrek i wemeḥrum , ad yezher ɣef teẓgi , tiẓgi ad tefk                 

lefḥem ,lefḥem i yiḥeddaden , iheddaden ayi-d xedmen imegran , imegran i yefllaḥen , ifellaḥen                              

ayi-d-fken timẓin , timẓin i tegmert , tagmert ad tefk anzazen , anzazen i yeɣennayen , iɣennayen ,                   

ad ɣennin ɣef ibennayen , ibennayen d bnun tala , tala ad tefk aman , aman , i tara , tara ad tefk lwerq, 

lwerq i taɣaḍt , taɣaḍt ad tefk ayefk , ayefk i jida , jida ayi-d-terr takurt-iw , ad ruḥeɣ ad zhugh tameɣra              

ɣur lehl-iw” 

Ameksa yessuter-as-d ageddid n waman , truḥ ɣer lεinșer , tečču-as-d ageddid-nni , mi truḥ ad teddem            

ur as-tezmir ara iɣleb-itt ,teεreḍ,ayen teεreḍ ulac, tεedd-ad tgerfa tenna-as : “Senɣel-it tccufeḍt ad am-

yixfif” , tεedda tuɣ-as  awal tiwi-t i umeksa-nni yefka-as-d ufrek , ufrek tiwi-t i umeḥrum , ameḥrum  

yezher ɣef teẓgi , tiẓgi  tefk-d lefḥem , tiwi-t i iḥeddaden, iḥeddaden xedmen-d imegran ,i yifellaḥen , 

ifellaḥen mgren-d timẓin, timẓin i tegmert , tagmert tefka-d anzazen , anzazen tefka-ten i yiɣennayen , 

ruḥen-d  ɣennan ɣef  ibennayen , ibennayen bnan tala , tala tefka-d aman , tugem-iten i tara, tara tefka-d 

lwerq , tiwi-t-id i taɣaḍt , taɣaḍt tefka-d ayefk , terra-t i jida-s terra-as-d takurt-is .                             

Tamcict truḥ tezha tameɣra n lehl-is bxir w εla xir. 

 

                                                                                            Tamacahutt-iw lwad lwad  

                                                                                    ḥkiɣ-tt-id i warraw n lejwad  

                                                                                    imcumen ad ten-yesbεed rebbi 

                                                                                    ma d nekkni ad aɣ-yeḥrez rebbi 

                                                                                    Awer neqḍaεen yirden d temẓin. 

                   Tamacahut Tis 6 : Taǧǧalt d teryel 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

        Zik-nni, tella yiwet n tmeṭṭut. d taǧǧalt, imut urgaz-is yeǧǧa-tt-id nettat d warraw-is d imectaḥ,                   

ur  tesεi  la ḥbib la lwali.txeddem ɣef warraw-is akken , meskint d tigellilt kan . 

 Deg wass txeddem ɣer medden, deg yiḍ txeddem i yiman-is. Tettagemd, tzeddem-d, trennu-d i               

Txeddem  ɣer medden ayen tufa , tleqqeḍ azemmur,deg unebdu tmegger, txeddem aẓeṭṭa , teznuzuy                

ayen d-txeddem. Akka i d-tessker arraw-is. 

       Yiwen n wass deg ussan n tegrest, imi zedɣen berra i taddart , mi ara truḥ s axeddim tetteffeɣ                

tafejrit , tettuɣal-d mi ara  yeɣli yiṭij, teffeɣ teǧǧa arraw-is ṭṭsen , teryel tettaker arrac ussan-nni, tger              

ziɣ tamawt i tmeṭṭut-nni melmi tettffeɣ,  dɣa truḥ teldi tawwurt tekcem s axxam s tufra s ukukru tuggad            

ad kkren ad  rewlen.teqqim deffir uẓeṭṭa , tekmec dina tiwi-tt tnafa . 

  Tameddit mi d-tuɣal Tefka imensi i warraw-is zik ,teεna aẓeṭṭa-is tufa-n tteryel-nni , tesker laεyaḍ,              

tenna-as  tteryel-nni : “ 

            “ ur ttaggad ur kem-tetteɣ ara, bɣiɣ kan ad awiɣ arraw-im” 

      Terra-as :  

             “ xir ayi-teččeḍ wala ayi-tεeẓẓiḍ deg arraw-iw ala nutni isεiɣ” 

 Tameṭṭut-nni txemmem amek ara teslek arraw-is , tenna-as: 

           “ Qebleɣ ad tawiḍ arraw-iw maεna alma  tεawneḍ-iyi ad nessiɣ lkanun-agi” 

Tamcumt-nni xas ttagadent imdanen maca ur teḥric ara qqiment ɣer lkanun-nni .Tameṭṭut-nni teqqim                               

cwiṭ terra iman-is tga afus-is deg tmes nni tenna-as : 

           “ șșemḍet ayɣer akka ?”                                                                                                                                                 

Tteryel truḥ zun ad tetεaned,  Tekker tmes deg ufus-is cwiṭ cwiṭ , tentaε di șșuṛa-is Tettazal,tettazzal,               

tufa  amdun  n waman tger iman-is dina maca dayen tuɣal d  iɣiɣden,tamṭṭut terra-d  nnhati teslek aqerru-is 

, tesemneε  arraw-is , tuɣal teṭṭes ɣur warraw-is. 

                                                                                                      

                                                                                                     Tamacahutt-iw lwad lwad  

                                                                                                     ḥkiɣ-tt-id i warraw n lejwad  

                                                                                                      imcumen ad ten-yesbεed rebbi 

                                                                                                     ma d nekkni ad aɣ-yeḥrez rebbi 

                                                                                                     Awer neqḍaεen yirden d tem 

Tamacahut Tis 7: Aεeqqa yessawalen 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

        Zik-nni yella wergaz temṭṭut-is ,taneggarut-agi tseεεud ala arrac almi sebεa, terna-d nnan-as                                                       

warraw-is lukan ad teffeɣ d taqcict ad nhajer. 

         Asmi d-yewweḍ lawan tlul-d teqcict-nni , atmaten-is d șșaḥ hujren ruḥen akk seg uxxam ,                  

teqcict-nni mi d-temmed d tilemẓit tebɣa ad tnadi ɣef watmaten-is ur teẓri ara fell-as iruḥen , tekker           

tenna- as i baba-as : 

        “  A baba effk-iyi zzayla ad sbaεdeɣ seg-s”  

Yeqbel baba-s maca alma tedda taklit yid-s  d uεeqqa yessawalen , akken ad tessiwel anda tewweḍ                

deg ubrid  yerna ma bxir itella . ruḥent glant ula d tamcict ad tent-twanes d uεwin seg ara sεeddint               

ussan ara neqqiment , ddant, ddant deg tlemmast n ubrid taklit tebɣa ad teḥqer taqcict-nni , teddu       

teqqar-as : 

         “ rres-d ad rekbeɣ” 

Akenni kan tettεawad-as , taqcict teqqar: 

          “ Aya aεeqqa yessawalen inas i baba d yemma , taklit teqqar rres-d nekk ad rekbeɣ” 

Almi tlata tikal , tessers-it-id, terkeb deg umkan-is, ddant almi wwḍent ɣer yiwen n wexxam yeεzel                       

kecment jemεent-d isɣaren , ssaɣent times almi yeḥma wexxam .tamcict-nni id -wwint yid-sent iruḥ-as                          

yibiw iseg tetturar , teqqar-asent : 

            “ Nadimt-d ibiw-iw neɣ akent-ssenseɣ times” 

Tettεawad-asent akka asmi ur ttufin ara tessens-asent , taklit terra zεaf-is ɣef teqcict-nni tεuyer-itt                 

tenna-as : 

         “ A tin iɣef neǧlan sebεa watma” 

 Taqcict-nni tru , iɣaḍ-itt lḥal , tekker ad tnadi ɣef watmaten-is , taklit tenna-as : 

      “ ad akem-εiwneɣ ad tafeḍ atmaten-im ma teǧǧiḍ-iyi ad uɣleɣ deg umkan-im” 

      “Ih, ulac uɣilif ad am-fkeɣ akk ayen sεiɣ awid kan ad ten-affeɣ” i as-terra teqcict-nni. 

Ruḥent ad nadi teqcict atmaten-is , taddart tettak-itt i tayeḍ almi qrib aten-tayes tufa-ten , maca d                  

taklit-nni iyeddmen amkan –is , temmeɣ ɣef warrac-nni tettru testaεmel iman-is d wetma-tsen. 

Tiwi-ten-id s axxam , taqcict tessebbay , tesirid tuɣal nettat i d taklit akkeni kan kul ass, almi                        

atmaten-nni-ines , εeqlen taklit mačči akkeni i tga ssifa-is, dɣa nnan-as: 

       “iḍ-agi ad teɣmemt lḥenni i iqerrat-nkemt” akken ad ksen ccek,εeddan ḥulen-d lḥenni , taklit-nni          

tugi tuggad ad d-yeḍher ssaḥ-is,tenna-as: 

       “Iiii Ma ad ksaɣ i uqerru-iw tuqqna gar watma” (zik tameṭṭut ur tettaǧǧa-ara aqerru-is bla tuqqna               

neɣ bla tafunart). 

Taqcict-nni tessusem kan , taklit tuggad , aqcic-nni amecṭuḥ yemmeɣ yekkes-as i taklit tuqqna ,                 

acebbub yuli deg igenni , icuff , yekkes daɣen i teqcict-nni timḥremt , iserreh-d ucebbub-is d leḥrir ,   

εeqlen-tt wetmaten-is , takli nɣan-tt ,gan-as leqrar. imi tessufri wetma-tsen. 

Tamcict n taklit-nni , tegra-d ger teqcict , mazal kan tetturar syibiw , iruḥ-as , tqqar-as am                 

tazwara kan : “ nadi-yi-d ibiw-iw , neɣ ad am-senseɣ times”.asmi ur tufi ara tessens-as times-nni ,                      

teqcict teḥsel ansi ara d tawi s wayen ara ad tessiɣ, truḥ tettnadi tiqeccet .tunna abbu mebεid , truḥ s   

axxam-nni  tessawal tefɣed yemma jida tenna-as :  

       “ Acu tebɣid ?” 

      “ Bɣiɣ ayi-d-tefkeḍ s wacu ara siɣaɣ times” i as -terra 

Tefka-as-d , tiwi-ten-id lmeεna ,kul mi ara d tekker ad truḥ , ad tessum tebɣa ad as-tessum idamen-is,  

yerna  tezzuzer tisgnatin deg ubrid akken ad tejreḥ ,ad tettbeε lǧerra-is  iwakken ad tettruḥu ɣur-s.            

taqcict ddan-s tsegnatin-nni , teǧǧa-d later n idammen di tmurt , tabuṭiṭεct tessemnaε-itt tettɣumu later 

idammen-nni , almi tlata iberdan ,tuɣal ɣur yemma jida , ass-nni temmuɣben terra demmar ɣef                    

tbuṭiṭεict tenna-as :  

        “Greɣ-am Ṛebbi mu iyi-d-tenniḍ ayɣer ayi-d-tettbaεeḍ, ruḥ tixer-iyi”. 

 dɣa tbuṭiṭεict nni terra-as : 

        Ihi, acḥal aya ɣum , ɣum , ma tura seḍher seḍher » tebeggen-d akk later idammen-nni n teqcict , 

yemma jida telḥeq azekka-nni  s axxam . akkeni kul ass yal taseḥit ad tass ad as tesum idammen-is . 

Atmaten-is gren tamawt , taqcict tettuɣal d tawraɣt , kfan-as idammen , seqsan-tt nnan-as: 

         « Acu kem-yuɣen akka? » 

        Terra-asen : «  Ahat si leεtab mi ara d qedceɣ i yemma jida » 

        «εni tettas-d ? » i as-rran watmaten-is . 

cukken d nettat i as -ixedmen akken dɣa ɣazzen-as tasraft deg umnar n uxxam , mi d tusa ad teɣli ,            

xedmen sufella-is tagertilt akken ur tettfaq ara . 

Tusa-d truḥ ad tekcem , tegra-d daxel n tesraft-nni . zzin-as warrac-nni ad as-ceεlen times.teǧǧa-                      

asen-d lhedra: 

    “ Ula d iɣed am teryel” . 

Ișmiḍen iɣiɣden-nni , tessureg-iten sufella n șșur ..;mi d tewweḍ cetwa yemɣi-d dina mejjir. Tekker           

teqcict-nni tegga-asent tameqfult .ččan mi sulin win isersen tiflewt ad iferfer , almi d wis sebεa teṭṭef-it            

seg ufus yenna-as: 

“ serreḥ-iyi neɣ ad gluɣ yes-m” 

tessereḥ-as iferfer . 

     Atmaten-is  uɣalen akk d itbiren mi d sbaḥ ad ruḥen ɣer lexla, mi d iḍ ad ruḥen ɣer wetmat-sen                 

ad as-d-qqimen ɣef umnar. 

 

                                                                                              Tamacahutt-iw lwad lwad  

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              Ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

                   Tamacahut tis 8 : Tamacahut n tsekkurt 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

          Zik-nni tella yiwet n tmeṭṭut tesεa yelli-s d uqcic deg uεeddis-is , argaz-is d aseggad . 

        Yiwen n wass argaz-nni-ines isegged-d tasekkurt d tamuddirt , mi d-yusa s axxam tameddit , yefka-as-

tt-id i tmeṭṭut yenna-as : 

             “ ɣurem ad am-tferfer , ma terwel tbeε-itt ” 

Teddem-itt yelli-s ad tẓer , terwel-as , tebεent-tt , taqcict tetbeε tasekkurt , temṭṭut tetbeε yelli-s akkeni kan 

ttekmilent abrid almi d -yeɣli yiḍ, nsant di teẓgi di tagda n lewḥuc.ineggura-agi ukin belli teεmer tagda-nni 

,ceggεen-d ilef yesraḥay, yenna-asen ulac , ceggεen azrem yeqqes tameṭṭut-nni teɣli-d ɣur-sen ferqen-tt d 

iḥricen ,tawtult tenna-as efkt-iyi-d adif akked d tkerciwt , umbaεd teffer-iten almi d sbaḥ , tenna-as i 

teqcict-nni ader-d tura , taqcict tuggad ad tečč , tuɣal tekna-d tefka-as takerciwt-nni tekkes-d gma-s ,            

terna-as adif tenna-as: 

       “Atah , gmam ,atah wadif-agi , kul tiɣilt , ad as-tessulɣed cwit n wadif-agi i gmam alma talata                             

tikal” 

  Temneε seg lewḥuc-nni texdem akken i as d -tenna tewtult-nni  , kul tiɣilit ad teddem adif-ni ad texdem i 

gma-s akken ad yedder  , yemneε ula d netta , tiwi gma-s -nni  s axxam trebba-t-id  , d nettat i d yemma-s . 

     ∑eddan iseggasen aqcic asmi yeẓra yemma-s d lewḥuc itt-yenɣan , iruḥ yebges ɣer ttar , yenɣa akk 

lewḥuc yellan di tegda-nni . yuɣal-d ssemḍet tasa-is .xas ma ulac yemmat-sen maεna asmi d-yerra ttar 

yefreḥ. 

 

 

                                                                                             Tamacahutt-iw lwad lwad  

                                                                                    ḥkiɣ-tt-id i warraw n lejwad  

                                                                                    imcumen ad ten-yesbεed rebbi 

                                                                                    ma d nekkni ad aɣ-yeḥrez rebbi 

                                                                                    Awer neqḍaεen yirden d temẓin 

                 Tamacahut tis 9:  Tamacahut n takurt n Cmiḍ 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

 

       Zik-nni tella yiwet n teqcict , ala tagi itesεa yemma-s , tesεa takurt tlaεeb seg-s . 

Yiwen n wass truḥ yemma-s ad tezdem , tedda tegla takurt-is teɣfel tegrareb-as ɣer uxejjiḍ tufan d axxam n 

wezrem , yemma-as tettnadi ur tufi ara yelli-s , azrem-nni yeṭṭef –ittin irebba-tt-id , am yelli-s , netta yerna 

d agellid yerbeḥ . almi tewweḍ tilemẓit tenna-as : 

       “ A baba ma ad fɣeɣ ad zhuɣ” 

Yeqbel meεna yefka-as takerṭuct n yedrimen tayeḍ n wabbu iwakken mi d-yeḥḍer ad tuɣal ad tezuzer 

idrimen-nni , ad ternu takerṭuct n wabbu akken ur zzaren ara aniwer ara terr , akkeni kan itxeddem . almi 

yiwen n wass teεǧeb I yiwen seg ilmeẓyen-nni seg wid-nni ɣur tzehhu, netta yeḥrec , iwexxer asmi d-

yeḥḍer ad texdem widni , yuɣal itebbeε-itt. Yenna-as uzrem-nni :  

            “Acu k-id-yiwin ?” 

Yerra-as uqcic-nni :  

          “D yelli-k iyi εeǧǧben ma ayi-tefkeḍ” 

Yenna-s :  

         “qebleɣ ak tefkeɣ awiyi-d tiwiztin i yelli ternuḍ-iyi-d abeckur n tament , meεna ur tettuɣal ara” 

yuɣ-as awal yuɣ-itt , εeddan iseggasen tesεa-d  tlata warrac , mmden cwiṭ fɣen laεben , yiwi-ten uzrem-nni 

ad ten-id-iṛebbi ,tnuda , tnuda almi tɣil mmuten-as tuyes.iṛebba-ten-id wezrem-nni di lεezza . 

almi tikelt fɣen-d ad nadin ɣef yemma-tsen , ufan-tt argaz-nni tuɣ  iεezel-itt yerra-tt taklit iεawed zwaǧ,  

imi iɣil mmuten warraw-is , nettat teεqel-iten , nutni εeqlen-itt , rran-as-d ttar , iwin-tt yid-sen serbḥen-tt , 

babat-sen kksen-as axxam-nni , tameṭṭut id-yerna imi ulac axxam wala adrim teǧǧa-t, netta yuɣal 

yettmenṭar . arraw-is d yemma-tsen rebḥen . 

                                                                                         Tamacahutt-iw lwad lwad  

                                                                                        ḥkiɣ-tt-id i warraw n lejwad  

                                                                                        imcumen ad ten-yesbεed rebbi 

                                                                                        ma d nekkni ad aɣ-yeḥrez rebbi 

                                                                                        Awer neqḍaεen yirden d temẓi 

                        Tamacahut tis 10: Tamacahut n Mqidec  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

     Zik-nni yella n uqcic qqaren-as Mqidec , tsemma-as akka imi ala netta i tesεa, yerna ixuss cwiṭ 

 iwulef ineṭṭew , iqeddec aṭas . 

      yiwen n wass yeffeɣ ɣer teẓgi ad ibbuḥru .yemlal-d teryel teṭṭef-it .tiwit  s axxam ad tečč, tefrit deg 

ukufi , tettak-as lqut teqqa-as ad yečč ad issaḥi ad teččeɣ, netta mi igellu yid-s asɣar amecṭuḥ yid-s. 

yal ass tettḍili-t ma yejhed neɣ mazal , akkeni kan Mqidec yettkellix-as s usɣar-nni si lejqaq ,                              

nettat tumen  mazal-it d arqaq ur yejhid ara , trennu-as lmakla akkeni kan almi tt-yesseɣfel yerwel 

yettεayer-itt iqqar-as : 

             “ Aaaa yemma jida kellexeɣ-as , teṭṭef aẓar tɣil d aḍar “ 

Ass-nni yemneε , tikelt-nniḍen tufa-tin sufell n tzemmurt , tiwit tikelt –agi tcekkel-it akken ur irewwel                

ara tefka-as lqut , yenna-as:  

        “ A yemma jida amek ara jehdeɣ ma tcekkleḍ-iyi, lqut ur yettara ara s aεeddis-iw “ 

Akkeni kan , yebda yejhed tessawel i yestma-s tenna-as ad t-nečč ass-agi , teffeɣ. 

Netta yuzzel ɣer teẓgi yiwi-d tiqctin yessaɣ times , yessefessi-d nnfiḍ-nni iḥrez-it almi d-tuɣal teryel d 

yessetma-s , tufa-d nnfiḍ nni tenna-sent : 

      “  Amexluq-nni yebba , ahamt mecḥelt tassemt n Mqidec mulac ad truḥ “ 

Tin imecḥen kan ad teɣli , ad temmet …. Mmutent akk Mqidec-nni yerwel yessemnaε iman-is. 

 

                                                                                              Tamacahutt-iw lwad lwad  

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              Ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

                   Tamacahut Tis 11 : Tafunast n yigujilen  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru  

        Zik-nni, llan sin n watmaten  , aqcic d teqcict  , temmut yemma-tsen  , baba-tsen iεawed zwaǧ akken 

ad d-yawi tameṭṭut ara iḥadren arraw-is yuɣal yiwi-d tamcumt tekreh-iten msakit.  

        Tamṭṭut n babat-sen babat-sen-agi ula d nettat tesεa-d yelli-s. igujilen, sεan tafunast, i asen d-teǧǧa 

yemma-tsenttawin-tt kessen-tt. tameṭṭut n  babat-sen ur asen-tettak ara ad ččen, igujilen șșebren ɣef yir 

taswiεt i   ten-imugren . msakit ad ffγen seg uxxam seg ṣbeḥ alamma d tameddit ad ksen tafunast-nsen di 

lexla. Tettafka-asen teṭṭḍen ɣur-s. almi jehden . tameṭṭut n babat-sen tewhem kan amek ur tetten ara maεna 

jaahden  akk akka  . Almi d yiwen wass, tenna-as i yelli-s, ad ten-tetbeε ad teẓer d acu i xeddmen. Taqcict  

tetbeε-iten tewweḍ-d γer dina teεreḍ ad sew ayefk ula d nettat , tafunast-nni tewwet-itt-id s uḍar-is ɣer 

deffir tesseɣli-as tiṭ-is.tuzzel ɣur yemma-s  tεawed-as akk ayen twala, mi dwala tedderɣel akken , tufa-d 

sebba ad asen-tezzenz tafunast-nni. Teggul ad tekcem ssuq. Yewweḍ-d wass n ssuq, teggul deg urgaz-is 

ad-t-yawi xas ma yuɣ awal maca iεemmed ur izzenz ara tafunast-nni , yal ma ad t-yawi yettweșși win ara 

iεeggeḍen : 

          “Tafunast igujilen ur tettnuzu ur tṛehhen ! Tafunast igujilen! Ur tettnuzu ur tṛehhen !  

Akkeni kan yettarra-itt-id s axxam akkeni Tameṭṭut-is teggul, ad tezzenz , arrac msakit mi slan akken 

hedren Ii tfunast-nni qqaren-as: 

                 “ Ala kemm i aɣ-d-yegran d rriḥa n yemma, ma tenẓiḍ aɣ-iḥaz llaẓ d usemmiḍ” 

   Tekker iεedda wawal-is tiwi-tt i ubucri , netta s tfarriḥt ad yawi idrimen , iεawen-itt  ggujlen warrac-nni 

tikelt-nniḍen ,ruḥen ɣer uẓekka n yemmat-sen ttrun, mi d-uɣalen s axxam ufan-d lqec-nsen deg umnar , 

teẓẓeε-iten seg –  xxam-nsen , ḥeslen anda ara rren , teddun di lexla almi wwḍen ɣet tala ala dina i yuffan 

amkan deg ara ddarin  . 

 Qqimen dina kra n wussan , wa ur yettak afus deg wayeḍ  di sin I ṭṭfen kan di Ṛebbi ttraǧǧun ad teldi 

tewwurt fell-asen , almi d tikelt tejba-d taklit ad tagem aman , twala udem n teqcict deg aman , terfed 

aqerru-is tufa-n taqcict d gma-s s ufella n texxamt-nni .imar i tuzzel  s agellid teqqar-as: …  

              “Aya agellid azzell ufiɣ taqcict di tala”,  

tenwa iεaḍ-itt-id Ṛebbi .yedda-d yid-s ugellid ad iwali taqcict-nni , mi d-yewweḍ yenna-as ma ad teddu s 

axxam-is ,  taqcict , ur tsemmeḥ ara di gma-s tegla-t yid-s , agellid-nni iḥesb-iten am warraw-is , ur asen-

yesxas ula iqiḥ . asmi tt-iwala mmi-s n ugellid , myεeǧaben yuɣ-itt. tameṭṭut n baba-tsen ur tișșmiḍ ara tasa-

is ayen akk i  texdem dɣa asmi tesla igujilen-nni tbeddel-fell-asen teswiεt .truḥ ɣur-sen tenna-as i teqcict-

nni               

              “ruḥeɣ-d  ad ḍelbeɣ deg-wen ayi-tssemḥem” . 

    taqcict d gma-s nwan d șșaḥ, teffeɣ teqcict-nni ɣur-s ad hedrent tenna-as lḥu ad nessebεed cwiṭ, mmi-s n 

ugellid ,argaz n teqcict-nni iεus-d seg tewwurt ur yumin ara tinna. 

lḥant teskidib-as s lahdur  almi wwḍent ɣer tama yella lbir, teddegger-it , taqcict-nni tettεeggiḍ ulac anwi s-

yeslan . 

argaz mi d-tewweḍ tmeddit ulac tameṭṭut yeffeɣ yettnadi yeqqar-asen  

            “Ur zmireɣ ara ad kemleɣ ddunit-iw ma ulac-itt” 

Iteddu , iteddu almi yuɣal yufa lǧerra-is yetbeε , d abrid yettawin ɣer lbir yufa-tt dina , s tazzla yuɣal-d 

yewwi amrar yekkes-itt-id .tameṭṭut n baba-sen-nni simi d-tuɣal s axxam-is tufa-d tecεel tmes , s lqedra n 

Ṛebbi tecεel waḥdes akka id- yettuɣal-d ttar n umeɣbun . 

Asmi ur tufi anda ara tens tuɣal tleḥḥu deg yiberdan , ur tesεi axxam , ur teẓri acu d-teqqar  , igujilen-nni 

uɣalen rebḥen , ur ttun ara baba-tsen iwint ɣur-sen , ttεicin akk aken di lehna . 

              

                                                                                              Tamacahutt-iw lwad lwad  

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              Ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

                                Tamacahut tis 12 : Tasa n uqelmun  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

        

           Zik-nni tella yiwet n temɣart , ala yiwen n aqcic i tesuder imi tettmettat-as dderya,  tettεuzzu-t 

tḥemmel-it ktar n yiman-is , teșșaweḍ-it akk s anda yebɣa wull-is ur as-tessxaș ara ula d iqiḥ .ala netta 

itesεa . 

            Almmi meqqer. Mi yewweḍ d ilemẓi iḥemmel yiwet n teqcict maca nettat ur tenẓim ara deg-s aṭas.                 

Ɣer-s d ameddakel kan n temẓi. tuɣal wisen amek teqbel zewǧend ṭṭmeε Ahat. Tekker tesiεziz iman-is fell-

as  yal tikkelt  teqqar-as ma tḥemleḍ-iyi seg wul awi-iyi aya d waya. Akken yal tikkelt d acu ara as-tsuter. 

Netta ad  as-tt-id-yawi, akken yebɣu ɣlay neɣ ur yufi ara cci-nni ad t-id-yaɣ neɣ ad t-id-idebbeṛ. Ula d  

yemma-s ixla-tt Ayen akk tesɛa d leqṛar n uxxam yella yefka-as-t.  

 Yiwen n wass Tamcumt-nni yuɣ teqqar i yiman-is : 

       “Awah ilaq ad d-afeɣ amek ara ẓreɣ ma d șșaḥ iḥemmel-iyi, ad as-sutreɣ ayen i wumi ur yezmir ara ad                 

iyi-d-yawi.” 

Umbaε tekker truḥ ɣer urgaz-is tenna-as 

      “Ma dɣa d șșaḥ tḥemleḍ-iyi seg wul-ik, ktar n yemma-k, ad ak-in-sutreɣ i tikkelt 

taneggarut yiwet n lḥaǧa ma tewwiḍ-tt-id ak-ḥemleɣ ktar n wanect-a ma ur iyi-tt-id-tewwiḍ 

ara fiḥel awal.” 

Yerra-as : 

          “Cṛeḍ kan  , yella wass mi qqimeɣ ur am-d-wwiɣ ara ayen d-tcerḍeḍ !”  

          “Ihi nekkini tura, tikkelt-a taneggarut i bɣiɣ d tasa n yemma-k, ad iyi-tt-id-tawiḍ ad tt-

skenfeɣ, ad tt-ččeɣ.” 

 

Argaz-nni isusem kan , iruḥ ur as-d-yerni awal . Azekka-nni kan, izla yemma-s, ikkes-as-d 

tasa-nni-ines, yewwi-tt-id deg uqelmun-is d tazla ɣer lala-s. Tazla-nni d-ittazal iɣli igrareb. 

Zzin-as iqejjan qrib i teččin , cwi kan Tasa-nni tenṭew-d seg uqelmun n uqcic, tettegririb 

tekkat deg iqejjan-nni Almmi ḥebsen deg useglef . rewlen . 

 tenṭeq-d tasa-nni n yemma-s ɣer-s, tenna-as : 

         “ Ulac d acu i ak-yuɣen a mmi !... tuggad fell-as xas ulama netta isemmeḥ deg-s. 

Akka i d tasa n tyemmat, akken tebɣu tili  tayemmat tezga tetteqliliḥ, tettergigi tasa-s ɣef 

tarwa-is. 

                                                                                              Tamacahutt-iw lwad lwad  

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              Ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

                              Tamacahut tis 13: Tinuḍin  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

       Zik-nni llan sin watmaten , akken ittεicin ,asmi mden cwiṭ , zewǧen , yiwen yiwi-d tameṭṭut                               

d ifelfel , tewεer ilaq ala awal-is ara iεeddin, at uxxam teselḥay-iten akken i as-yehwa ara xedmen ,             

wayeḍ yiwi-d tin isehlen , tessusum kan tettaǧǧa si leḥq-is .  

      Yiwen n wass , bɣan ad bḍun s rray n tmeṭṭut-nni taweεrant, tenna-as i tnuḍt-is : 

        - “Nekk ad zedɣeɣ taxxamt yellan iwsawen” 

         - xtir ayen im yehwan” i as-terra tsahlant-nni  

Tekka di texxamin-nni ufella ayen tekka n wussan , tuɣal tbeddel rray-is daɣ tḥerrek-d twekkiwt-nni 

ttizedɣen , ayɣer kan tanuḍt-is tesεa afrag nettat , ass akk tettali tasawent ,sbaḥ tameddit ali taḍreḍ,                 

tεedda tenna-as :  

   “uyi-terri ara tmara ad ttaliɣ skali akka kul ass, tura ihi d kemm ara yalin d asawen” 

Tasahlant-nni teqbel tuli ɣer texxamin iwsawen , akken kra n wagguren sεant tidisa di snat dɣa tenna-as I 

wergaz-is: “ yaaah ur qebleɣ ara ad d-rbu felli tnuḍt-agi-inu , ɣas kan inas i gma-k ad t-yawi anda s yehwa, 

ur dseεεu ara dagi”, yesetḥa ad as-yini i gmas maεna yuɣal yenna-as : 

         “Nniɣ-ak a gma d lawn ad nemsefraq xir ad truḥeḍ ad tzedɣeḍ waḥed-k “ 

iruḥ meskin yuɣ awal ur yebɣi ara cwal , yekra axxam almi d terba tmeṭṭut-is tesεa-d taqcict tecbaḥ aṭas , 

udem-is la yreqq tsemma-as tiziri ,uɣalen-d s axxam-nni , tεedda twaεrant-nni tussem daɣ ilaq ula d nettat 

ad tesεu tin icebḥen tuɣal s argaz-is kan tenna-as : 

          “ inas ziɣ i gma-k aɣ d-yemmel axxam-agi anida kran ad nruḥ ad rebuɣ dina” 

ruḥen kran , yewweḍ waggur-is terba-d , tesεa-d taqcict tesεa acebbub di unyir-is , uɣalen-d s axxam nettat 

tεus kan yelli-s n tnuḍt teffeɣ-d tecbaḥ, yelli-s ala , 3eddan iseggasen tarracin-nni uɣalen d tilmeẓyin . 

  Yiwen n wass mmi-s n ugellid yebɣa ad yezweǧ, yettnadi almi d-yemlal tiziri deg tala , teεǧeb-as almi d 

ulamek .yenna-as i baba-s:  

               “ dayen ufaɣ-d anti ara aɣeɣ ad truḥeḍ ɣer baba-s ad as theḍreḍ” 

Agellid-nni iruḥ ɣer baba-s n teqcict , iḍleb afus-is , qeblen dayn msefhamen . tekker daɣ tnuḍt-nni               

tenna-as i wergaz-is: 

            “ wanag , tiziri ad tezweǧ yelli ala! ɣas kker inas i gma-k ad yemsefhim d ugellid d yelli ara yawi i 

mmi-s” 

Argaz-nni ines i tikelt tamezwarut yugi ad yexdem ayen s-tenna yenṭaq: 

          “ Ala anect-a ur n ḍerru xedmeɣ ara d ayen ur zmireɣ, ɣas ttu ur d-qqareɣ ara” 

mmi-s n ugellid iceyyeε-d icṭiḍen i tziri akken ad iẓer ma teḥrec , tiwi-ten-id , tekkes-as-ten tmeṭṭut n 

εemmi-s tenna-as : 

               “d yelli ara ten-isirden , d yelli ara yaɣ” 

truḥ yelli-is-nni teddu deg ubrid –is tufa aɣyul yeqqen anda ulac leḥcic yenn-as : 

           “lukan ayi-teqqneḍ deg umkan anda yella leḥcic meqqar ad ččeɣ ad am dεuɣ” 

Terra-as : awer tawḍeḍ ma ad nqerbeɣ ɣur-k qrib ad uɣleɣ d tameṭṭut n mmi-s n ugellid” 

εedda yedεa-as-d : “ruḥ atan ihi trebḥeḍt” 

mi tiwweḍ ɣer tala tufa-tt tluɣ , aman-is d iberkanen ,tettraḥ dɣa tenṭaq-d ɣur-s : 

       “lukan ayi d-tferșeḍ akk ayi-tekkșeḍ lewsax-agi  ad am dεuɣ s wayen yelhan yerna ad am d-ffkeɣ  

aman lεali” 

Terra-as “ ruuuḥ ma d nekk ara yessemsxen ifassen-is qrib ad aɣaɣ mmi-s n ugellid” 

dɣa tessared iceṭṭiḍen s waman iberkanen ,ttraḥen mi d-tewweḍ s axxam , yemma-s tiwi-ten i tnuḍt-is 

tenna-as : 

      “inas i yellim d kemm ara ten-isirden tura” 

akken ad as tesbbib ayen texdem yelli-s , truḥ teqcict ɣer tala temlal-d aɣyul-nni ayen s-yenna teqbel             

tiwit anda yella leḥcic ,texdem-as tagest dina teqqen-it yenna-as : 

       “ruḥ ad am yefk Ṛebbi lmelḥ ɣef wayeḍ” 

Teqcict tkemmel abrid , tewweḍ ɣer tala tenna-as-d ayen akk i d-tenna i yellis n εemmi-s ,tekker tefres              

akk tala-nni , tesserd-itt akk , terra-tt d tazedgant , almi as-d-ḍegger aman zeddigen , tessared iceṭṭiḍen-nni , 

tsedda-as ijeǧǧigen , yefreḥ mi iwala lecɣal-is , rnan kra n wussan yiwi-tt-id d tislit εacen di leha d tumert. 

  

 

                                                                                              Tamacahutt-iw lwad lwad  

                                                                                              ḥkiɣ-tt-id i warraw n lejwad  

                                                                                              imcumen ad ten-yesbεed rebbi 

                                                                                              Ma d nekkni ad aɣ-yeḥrez rebbi 

                                                                                              Awer neqḍaεen yirden d temẓin 

              Tamacahut Tis 14 : inisi d wuccen 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

       Zik-nni yella wuccen yinisi, tella taεdawt gar-asen imi uccen yeḥrec d bu txidas maca inisi yeẓwer 

ktar-is . 

      Yiwet n tikelt, yeɣli-d waṭṭan ɣef ugellid n teẓgi  Izem , almi εewqen deg-s ṭṭebba, Iruḥ ɣur-s wuccen, yerzafell-

as am netta am yal amezdaɣ n teẓgi. Mi yewweḍ ɣur-s, yebɣa ad ifaṛes tagnit akken ad d-yerr ttar-is seg yinisi. 

Yenṭeq ɣer umuḍin-nni yenna-as  

        : “Annaɣ aya agellid , lukan ad ak-d-iniɣ snaɣ ddwa ulac i t-yecban”.  

           Izem : “Inni-d ziɣ teẓriḍ yerna ur iyi-d temliḍ ara?”. 

 Yerra-as : “ Ahh dayen almi d tura id mektiɣ , Cfiɣ kan zik yemmla-yi-id  jeddi yiwen n ddwa, yenna-yi, , yezmer 

ad yesseḥlu yal lehlak . 

        - D acu-t ? D acu-t ?.i as-yerra yizem 

        - D idammen n yinisi.lhan  

       -  Izem :Aah ! Inisi d aεeggal 

        -Ah ! tesεiḍ lḥeq d aεeggal , maεna d tazmert-ik. i yezwaren  

        - Aha dagi d ssaḥ. 

Mi d-yekcem yinisi, yenṭeq ɣur-s yizem :  

       “Annaɣ ayinisi nnan-iyi-d , d idammen-ik. i d ddwa-iw”.  

Inisi, yefhem n wulan lahdur-agi  yerra-as :  

      “d ssaḥ ay agellid, idammen-iw d ddwa, maεna mačči weḥd-sen, ma ulac ad ak-ḍuṛṛen”. 

      Amek ihi swacu  ? 

      Yerra-as :idammen-iw, ilaq ad xelḍen akked lmux n wuccen, ad yuɣal d ddwa . 

  Izem yexdem akken ddmen-d taqejjirt n yinisi, jerḥen-tt cwiṭ, ẓmin-d azal i ḥwaǧen seg yidammen-is, 

yuɣal ssawlen-as i wuccen bḍan-as aqerru-s akken ad ddmen lmux-is. 

                   Tamacahut tis 15 : tamachut n yiɣiden  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

          Zik-nni llan sin yiɣiden  d iḥercanen , iεuss-iten wuccen yal ass yebɣa ad ten-yečč . 

         Deg tegrest ,timeddiyin id tettuɣalen seg tekssawt , tikelt uɣaln-d deg ubrid mlaln-d Mḥand uccen ,               

iwala-ten yefreḥ iruḥ yenna-asen: 

           “Aniwer tezerbem akka s tikli?” 

Yekker yezzi ɣer umezwaru yemmaɣ ɣer tacciwin-is yenna-as : 

            « Dacu-tent tigi a yiɣid s ufella uqerru-ik?» 

iɣid-nni yettergigi yuggad ad yemmečč uccen yefreḥ asmi yuggad yezzi ɣer tqejjirin-is yenna-as: 

               “ i tigiii acu-tent” 

S tergigit yenna-as:  

               “D tt tt iqejirrin-iw” 

Yezzi ɣer wayeḍ yenna-as : 

             “D acuten wigiiii?” 

iɣid-nni yessuzer ssewt-is akken ad –iban ur yuggad ara , icuff akk idmaren-is yenna-as: 

             “d acciwen seg ara k-weteɣ ma ur twexreḍ ara” 

Uccen-nni yewhem amek ur yuggad-ara yerna-as: 

                “I tigi iɣef tlaḥuḍ d acuten ” 

Yerra-as :” ahaa tura wexxer neɣ ad ak-demeɣ s tebbuzin-agi “ 

Uccen asmi iwala akken icukk deg yiman-is ur as-yezmir ara i yiɣid-nni imuqqel akka d wakka , yettwexir 

cwiṭ cwiṭ almi yerwel , netta yerwel sya , iɣiden rewlen sya uggaden ad d-yuɣal s yimεiwan ur mumman 

ara . 

                 Tamacahut tis 16 : tamachut n ilemzi d yellis n ugellid  

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

         Zik-nni yella yiwen n ugellid temmut-as tmeṭṭut-is , yesεa kan yiwet n teqcict , tecbaḥ mačči d kra                               

d aggur .  

        Yiwen wass , yehlek ugellid yeɣli-d fell-as lehlak ur as-uffin ara ṭṭebba n tmurt ddwa, yiwet n tsebḥit 

tejmε-d  at taddart-nni tenna-asen : 

        “ win ara d-yaffen ddwa i baba ad taɣeɣ yerna ad terreɣ d agellid” 

Yeṭṭef yiwen n yilemẓi abrid-is ɣer umɣar azemni yenna-as-d: 

     “Ruh ɣer udrar anda yella waɣzen kkes-as-d tabernust-is sels-it i ugellid ad yeḥlu , rnu-as-d tament 

syina” 

  Azekka-nni iruḥ ɣer wedrar-nni , iεus waɣzen -nni ass kamel almi d-yeɣli yid d lawan ad yeffeɣ waɣzen , 

ikcem anda yeggan yeddem-d abernus-is , yerna-d tament i yettεassa , yuɣal-d waɣzen-nni imarn yesla-d i 

llehfa-is , yeṭṭef-it , yenna-as : 

         “ serreḥ-iyi ak-weεdeɣ ak serbḥeɣ mi ara uɣaleɣ d agellid ad aɣeɣ yelli-s n ugellid” 

Iserreḥ-as-d iruḥ ɣer ugellid-nni , yelsa abernus-nni yeḥla, εeddan wussan , tlul-d tayri gar yilemẓi d yelli-s 

n ugellid , gan tameɣra n ssebεa wussan d sebεa n wuḍan ,yefka leḥq-is i waɣzen akken it-yewεed. 

           Tamacahut tis 17 : d asɣar maḥquren i  isedderɣilen 

Amacahu, Ahu, win d-yennan Ahu ad yaff lhu, Tamacahut-iw ad telhu, ad tiɣzif am usaru 

      Zik-nni deg yiwet n taddart , llant snat n twaculin ; yiwet terbeḥ kesben tafunast,Mad tis snat sεan 

taɣaḍt . 

  Tamuɣli –nsen ala ɣur-s , win tt-id-yerran si tkessawt , ad t-yawi wayeḍ.  At tfunast ḥeqqren s tiṭ taɣaḍt-

nni yenna-as urgaz i bab n taɣaḍt-nni : 

          “ lemzzya kan mačči d tayuga i tesεam , tali wissen amek !” 

   Almi d yiwen useggas tafunast-nni tugi ad tarew , ma taɣaḍt-nni rnan ɣur-s sin n yiɣiden , tamazagt-is 

teččur d ayefk , tawacult-nni nniḍen yerna ɣur-sen uqcic , yemma-s ur tezmir ara ad t-tessuṭeḍ , aqcic d 

amuḍin yeṭṭef-itt lḥal truḥ ɣer wat taɣadt-nni ad tessuter ayefk . tiwi-d i mmi-s almi yekker . 

    Seg wass-nni yegra-d qqaren-d :  

           “ Axir taɣaḍt yettarwen wala tafunast taεiqqert” 

